1 CORINTIOS 1:1 i 1 CORINTIOS 1:7

Idi arapagadada oojai
ismaacada ooji Paavora

avaavoitudadami Coriintoara
oidacami

1 Aana arPaavora dai Suusi Cristo acovai
gifivuusaitu ansaida arootosadacana poduucai

ipali Diuusi cascada. Aana aamadu garadufii
SOstenes 2 Diuuscada ganviaatuldi aatama aapima
vaavoitudadami masmaacada ganampaidifia
Coriintoara dai siaa duutudaifia Diuusi. Aapima

arDiuusi = maamarada vaavoitudaitai Suusi
Cristo. Diuusi acoval ganvuvaitu aapima masai

gajiaadara vipiaadana vaasi soimaascami dai
maisiu mosaca aapima agai ismaacada vaasi
oidigara siaa duutudai Suusi Cristo aapa. Suusi
Cristo artaaanadamigada agai dai aatama
AApPA. 3 Aana ipalidi isDiuusi garooga aamadu
Suusi Cristo gartaaanadamiga apiacaagacara
gannaijadagi dai apiaganiibastudacan tadacagi.

4 Vaascara Dbaigifialidifia aana Diuusicada.
Diuusi caagacara gannaidi vaavoitudaitai aapima
Suusi Cristo. 5 Saalicada Diuusi caagacara
gannaidi aapima vai poduucai aapima caa
maata caa fiiooquida dai caaga aagidi aapima aa
istumaasi aagai Diuusi fliooquidara. 6 Poduucai
isduucai ganaagidi aana sai Suusi Cristo istutuidi
iscaagacara ganvuvaidagi dai gansoifiagi masai
cangacara oidacana, tai poduucai idui. 7 Dai

poduucai aapima maiviaaga tomali amo istumaasi

istumaasi Diuusi maacai vaavoitudadami. Vaasi
gomaasi Diuusi ganmaacai nanaracatai aaplmA

isdiviagi gartaaanadamiga Suusi Cristo. 8 Dai
Suusi Cristo gansoifiamu isapiavaavoitudada
aapima dai caagacara oidacagi asta masiaascada
coiyagi vai poduucai tomali amaadutai
maigaapiara ganvuupadagi siaascada diviagi
Suusi Cristo. 9 Diuusi vaascara ivueeyi istumaasi
aagai. Dal agal garaagidi isapiamamadaifia
aatama gartaaanadamiga Suusi Cristo vuitapi
agai garoigadai cascada.

10 Gifiaadufii gartaaanadamiga Suusi Cristo
gifimaa saalicami ansai ganaagidana masai
amo tagitoidagai viaacana dai maitanvupui
vaatacana. Baiyoma avar caagacara gannaijada
aipacoga. 11 Cloe aadufida gifiaagidi masai
aapima gancocodaifia cascada poduucai ganaagidi
aana. 12 Agai gifiaagidi masai aapima ganvupui

vaatacana pocaititai: “Aatama arPaavora
mamaatardamigada”. Dai sai aa pocaitifia:
“Aatama arApoolosi mamaatardamigada”.
Dai sai aa pocaitifia: “Aatama arSeefasi
mamaatardamigada”. Dai sai aa pocaitifia:

“Aatama arCristo mamaatardamigada, dai aapima
gia cho”. 13 Aamoco viaaca alidi amo taaanadami
dai aa viaaca alidi amai taaanadami poduucai gia
maitarcaagai. Mosaca Suusi Cristo taaanai vaasi

vaavoitudadami. Aana maimuu curusiaba masai
CaAgaCArA Vuvacana aapima. Aana maitanvapacoi

masaida argifimamaatardamicana. 14 Alia
baigifialidi aana Diuusi vui ismaitanvapacoi aana

tomali amaadutai aapima mosaca Crispo dai
Gaayo vapacoi aana. 15 Cascada tomali amaadutai
aapima maitistutuidi ispotaiyagi sai aana
ganvapacoi masaida argifimamaatardamicana.
16 Utudami tagito aana isEstéfana aadufida
vapacoi aana aapa, damos maitagito aana
isvapaconai aa. 17 Suusi Cristo maitifiootoi ansai
gavapaconana. Agai giflootoi ansai gaaagidana
isagai aracaagacara vuviadami. Dai aana
maifiioocai Aamo saitudugami duucai. Siaascada
graagadagi sai Suusi Cristo muu curusiaba sai
caagacara vuvacana oodami, aoodami caagacara
vuvacai Diuusi guvucadagacada dai maisiu caa
maata fioocaitai agai ismaacada aagidi Diuusi
Niooquida.

18 Siaascada gaaagiada aatama isSuusi
Cristo muu curusiaba dai poduucai caagacara
garvuvaidi, agai ismaacada iimia agai aDiaavora
aamadu mosvuiirugami duucai caacana gomaasi,
damos aatama ismaacada Diuusi caagacara
garvuvaidi vaavoitudai isgomaasi arDiuusi
guvucadada. 19 Pocaiti Diuusi fiiooquida:

Aana maatatuldamu oodami sai_istumaasi aa-
gai mamaatacamimaitarsoifii caagacara vu-

vaidaragai vaatara.

Tomali istumaasi ivueeyi asastuduacada
maitarsoifii Aapa.

Ascaiti Diuusi.

20 Tomali mamaatacami, tomali ma-
maatatuldiadami  tomali agai ismaacada
can  maata Hfioocai maitistutuidi iscaagacara
garvuvaidagi. Diuusi garmaatatuldi sai siaascada

amamaatacami gamamaatatuldiada aliadagi
isducatai gataaanai Diuusi sai agai vupuiirugami
duucai fiioocai. 21 Diuusi caa_maata istumaasi
AAgl agai ivueeyi. Diuusi maidagito tomali Amo
oodami isaagi maatiagi isducatai gataaanai Diuusi
tomali avaamioma sastuduacada, Diuusi baiyoma
ipali iscaagacara vuvaquiagi sioora vaavoitudagi,
naiditai fhiooquida ismaacada o0o0jisi tomasi aa
vuiirugami duucai naijadagi Diuusi fiooquida
ismaacada aagai caagacara vuvaidaragai.

22 Ajudidiu  ipalidi istaagiagi mui naana
maasi gagarducami ismaacada ivueeyi Diuusi
dai poduucai maatiagi isbaiga arvaavoi
Diuusi fiooquida ismaacada aagai caagacara
vuvaidaragai, daida agiliego ismaacada poalidi
isalia sastuduga vaavoitudai mosacaasi istumaasi
maivuidara caata mamaatatuldaragada. 23 Damos
aatama gamamaatatuldi isaCristo ismaacada
nanara ajudidiu cadivia dai gamuaatu curusiaba
damos gomaasi aliasi arsiaa araragai ajudidiu
ismaacada maivaavoitudai vaatara, daida
agiliego vuiirugami alidi gomaasi. 24 Damos
agai ismaacada Diuusi aco vuvaitu sai caagacara
vuvacana tomasi arajudidiu dai giliego agai maata
isDiuusi alia viaa guvucadagai dai isDiuusi
alin caa tatagitoi dai isDiuusi ootoi aCristo sai
cangacara ganvuvaidana. 25 Tomasi oodami
vuiirugami alidi gomaasi ismaacada ivueeyi
Diuusi damos Diuusi vaamioma caaga tatagitoi
sioodami. Tomasi oodami poalidi isDiuusi
maiviaa guvucadagai dai dagito masmuaagi
ACristo curusiaba, damos Diuusi vaamioma viaa
guvucadagai sioodami. 26 Gifiaadufii gaaagai

masmaatacagi isDiuusi maiacovai vuvaitu mui
sastudugami tomali mui tataaanadami, tomali
mui riricu. 27 Baiyoma Diuusi aco vuvaitu mui
ismaacada aoodami poalidi isiarvupuiirugami
vai poduucai siaa aarana sastuduacada, dai
Diuusi aco vuvaitu mui ismaacada aoodami
poalidi  ismaitistutuidi  isgataaanadagi vai
poduucai siaa aarana atataaanadami. 28 Diuusi
maidagitua agai atataaanadami isgataaanadagi
tavaagiara baiyoma aco vuvaitu agai ismaacada

maitartataaanadami dai ismaacada aoodami soi
duucai naidi sai agai gataaanaifia tavaagiara.

29 Dai poduucai tomali amaadutai maigaducada
gaaliadamu Diuusi vuitapi. 30 Diuusi garmaa
iibadagai utudui vaavoitudaitai aatama Suusi
Cristo dai Diuusi ootoi Suusi Cristo tami oidigi
daama sai poduucai maatana aatama isducatai
caagacara vuvaidi agai oodami, dai Suusi Cristo
muu curusiaba tasal aatama caagacara vuvacana
cascada Diuusi caagacara garnaidi ducami
istomali Amo imidagai maisoimaasi iduufiimudai
aatama, Suusi Cristo garsoical tasal caagacara
oidacana maisoimaasi ivuaadatai,  Suusi
Cristo aragai ismaacada caagacara gAI‘Vlealdl.
31 Cascada pocaiti Diuusi fiiooquidara: “Tomali
amaadutai maitaaagai isgaducada gaaliadagi
agaicada ismaacada ivueeyi baiyoma gaaagai
ishaiganaliadagi agaicada ismaacada ivueeyi
Diuusi”.

2

1 Damos gifiaadufii aidasa ii aana dai ganaagidi
Diuusi fiooquida aana maiamo caa maata
fioocadami duucai ganaagidi. 2 Aidasi ganaamadu
daacatadai aana, aana ipaliditadai isganaagidagi

sioora arSuusi Cristo dai istumaasi ivuaadana
dai vaamioma ipalidiana ismaataca aapima

isSuusi Cristo muu curusiaba cascada muiyoco
ganaagidifia aana gomaasi. 3 Aidasi tucamara
aayl aana gigivuquimi aana duaadimutugaitai
poaliditadai aana ismaicaaga idufiia ifiagai gifiaa
duifidaga. 4 Dai aidasi ganaagidi aana Diuusi
Niooquida aana maiamo caa maata Hioocadami
duucai ganaagidi baiyoma Diuusi Ibaada
guvucadadacada 3 vai poduucai aidasi vaavoitu
aapima Diuusi Ibaada ganvaavoituli dai maisiu
oodami caa maata fiioocadami.

6 Vaascara agai saagida ismaacada vaamioma
canga aagidi Diuusi fiooquida mamaatatuldi
aana vaasi istumaasi Diuusi gifimamaatatuli
val poduucai agal vaamioma caaga maatana
Diuusi fiooquida. Gomaasi maimaata aoodami
ismaacada pocaiti sai agai arsastudugami
tomali ismaacada vaamioma taaanai. Agai
maivaascara taaanada agai. 7 Baiyoma aagidifia
aatama istumaasi garmamaatatulidi Diuusi
istumaasi aagli agai maatacatadai. = Gomaasi
gatatagitoitadai agal maiquiaa caquivacai oidigi
abiaadara tatagitoitadai agai isducatai caagacara
garvuvaidagi, tasai tomastuigaco oidacana
aatama agai aamadu. 8 Tomali amaadutai
tataaanadami oidigi daama maimaata caa
gomaasi. Maata caacamudai agai maicurusiaba

siisamudai aSuusi Cristo 1smaa(:AdA vaascatai
graagai issiaa duutuadamudai. 9 Dai Diuusi

Niooquidara pocaiti daida arvaavoi:

Diuusi bai duu mui naana maasi agai vaatara is-
maacada oigadai.

Agai aristumaasi istumaasi tomali amaadutai
mainaidifia tomali maicajiomacana tomali
maitatagitoifia.

10 Gomaasi agai istumaasi Diuusi Ibaada

garmamaatatuldi dai garsoicai tasai maatacana.

Diuusi Ibaada caa maata vaasi istumaasi tatagitoi

Diuusi.

11 Tomali amo oodami maimaata istumaasi
tatagitoi amai oodami mosajaagi maata istumaasi
tatagitoi. Poduucai aapa tomali amo oodami
maimaata istumaasi tatagitoi Diuusi damos
Diuusi Ibaada maata istumaasi tatagitoi Diuusi.
12 Diuusi garootosi galbadaga sai garaamadu
daacana, tasai poduucai maata caacana vaasi
istumaasi cacaagaducami istumaasi Diuusi
ivueeyi aatama garvaatara. Maisiu oodami
sastudugami garmamaatatulidi gomaasi. 13 Idi
Niooqui ismaacada ganaagidi aana Diuusi Ibaada
gifimaatatuli maisiu oodami. Dai poduucai
mamaatatuldifia aana oodami ismaacada axmadu
daja Diuusi Ibaada.

14-15 Damos agai ismaacada maisamadu daja
Diuusi Ibaada maitistutuidi ismaata caacagi
tomali isvaavoitudagi istumaasi gamamaatatuldi
Diuusi Ibaada gomaasi arvuiirudagai agai
vaatara.  Mosacaasi agali ismaacada aamadu
daja Diuusi Ibaada agai gia istutuidi ismaata
caacagi vaasi. Damos agai ismaacada maiaamadu

daja Diuusi Ibaada maitistutuidi ismaatiagi

istuisi poduucai vaavoitudai aa. 16 Diuusi
hiooquidara pocaiti: “Tomali amaadutai maimaata
istumaasi gatatagitoi Diuusi. Dai tomali

amaadutai maitistutuidi ismaatatuldagi Diuusi”.
Damos Diuusi Ibaada garaamadu daaca aatama
vaavoitudadami dai garsoicai tasai maatana
tomasi palapi istumaasi tatagitoi Suusi Cristo.

3

1 Aidasi ganama daacatadai aana, aana
maitistui  iscaaga  ganmaatatuldagi  apan
duucai agai ismaacada aamadu daja Diuusi
Ibaada. Aapima ivuaadana istumaasi ipalidifia
maisiu  istumaasi ipalidifia Suusi Cristo.
Baiyoma ganmaatatuli aana poduucai isduucai

mamaatatuldifia aana ismaacada utudama
vaavoitudai. 2 Aapima maitistutuiditadai

ismaata caacagi istumaasi sijiacami ismaacada
aagai Diuusi fiooquidara cascada ganmaatatuli
aana istumaasi maisijiacami. Dai vaascara
tomali sivi maiquiaa istutuidi aapima ismaata
caacagi. 3 Aapima quiaa ivueeyi istumaasi ipalidi.
Aapima coimudada tuutuiga dai oomaliga apan

duucai vaasi oodami ismaacada maivaavoitudai.
Poduucai ivueeyi aapima istumaasi ipalidi

maisiu  istumaasi  ipalidi  Suusi  Cristo.
4 Siaascada pocaitiada aapima: “Aana arPaavora
mamaatardamigada”. Dai aa pocaitiada: “Aana
arApoolosi mamaatardamigada”. Aapima apan
vueeyi ismaacada maivaavoitudai.

> Apoolosi dai aana aroodami. ¢Dai
tuma guvucadagai viaa aatama? Aatama
mosarpipioofiigada Diuusi. Diuusi acovai

garvuvaitu tasai gaaagidifia fiiooquida dai aatama
ganaagidi aapima matai aapima vaavoitu. 6 Aana
Apaga ganaagidi Diuusi hiooquida dai gooquiara
Apoolosi vaamioma ganmaatatuli damos Diuusi
agai dai vaamioma ganvaavoituldi. 7 Aana
ismaacada anpaga ganaagidi tomali Apoolosi
ismaacada gooquiara ganaagidi aatama maiviaa
guvucadagai mosaagi Diuusi. Diuusi aragai
ismaacada vaamioma ganvaavoituldi. 8 Dai vaasi
Diuusi pipioofiigada apan ducami dai Diuusi
aa namaquida agai gapipioofiiga tavaagiara
isamaadutai vaamioma caaga idufiiagi aa duifidada
tami oidigi daama vaamioma aa namaquidamu
agai maaca. 9 Aatama arDiuusi pipioofiigada
dai ganaagidi fiiooquida dai Diuusi vaamioma
ganvaavoituldi.

Aapima arDiuusi maamarada dai Diuusi
Ibaada ganaamadu daja. 10 Diuusi gifimaa
saalicami ansaida gaaagidifia aana fiooquida
Diuusi guvucadadacada. Aidasi  aapaga
ganaagidi aana Diuusi fiooquida aana ganaagidi
isSuusi Cristo muu curusiaba. Gomaasi
gaaagai isaapaga vaavoitudagi. Vai sivi amai
vaamioma ganmamaatatuldi Diuusi fiooquida.
Tomasioora sioora gamamaatatuldiadagi
graagai  isgamamaatatuldiadagi  istumaasi
arvaavoi. 11 Siaascada amaadutai gaaagacai
gamamaatatuldiada aliadagi Diuusi fiooquida
graagal isapaga gamamaatatuldiadagi isSuusi
Cristo muu curusiaba. 12 Dai gooquiara

vaamioma gamamaatatuldiadagi mosacaasi

istumaasi arvaavoi dal aisiu istumaasi
maitarvaavoi. 13 Siaascada diviagi Suusi Cristo

dai naidagi ismaacada arcasga ivuaadami dai
ismaacada armaicasga ivuaadami amaasi caaga
gamaatamu ismaacada vaamioma caaga idui
graa duifidaga. 14 Agai ismaacada gaaagidi
mosacaasi istumaasi arvaavoi agai gia Diuusi
aa namaquidamu tavaagiara. 15 Damos
agal ismaacada gamamaatatuldi istumaasi
maitarvaavoi agai gia maiaa namaquidamu
Diuusi, tomasi agai caagacara vuusai.

16 Aapima arDiuusi maamarada dai Diuusi
Ibaada ganaamadu daja. 17 Dai Diuusi acovai
ganvuvaitu masai camaisoimaasi ivuaadama.
Cascada isamaadutai ganmamaatatuldiadagi
istumaasi maitarvaavoi, Diuusi alia soimaa
taatatuldamu agai.

1819 Tomali amaadutai maitaaagai isaagi
ganvupuiirumadadagi. Isamaadutai poaliadagi
isalia saituduga aliasi gaaagai istatagitodagi sai
Diuusi vupuiirugami duucai naidi aoodami
sastuduacada.  Siooma arcaagai siaa oodami
pocaitiadagi saida arvupuiirugami dai Diuusi
vaatara gia sastuduga agai. Diuusi fiooquidara
pocaiti: “Agai ismaacada poalidi issastuduga,
Diuusi dadagitoi sai ajaagi ganvupuiirumadaifia”.

20 Dai pocaiti apa: “Caa maata Diuusi sai
tatagitoidada ismaacada poalidi issastuduga
maitarsoifii iscaagacara oidacagi”. 21 Cascada

maitaaagai masgancocoadagi sastuduacatai
ganmamaatatuldiadamiga. Diuusi casi ganmaa
vaaSi istumaasi tagito aapima. 2223 Aapima

arCristo aadufida dai Cristo arDiuusi marada.
Dai aana dai Apoolosi dai Piiduru arganpipioofiiga

aapima. Dai oidigi araapima gantuidaga. Dai
oidaga aapima dai coiya agai aapima, dai naidi
aapima mui naana maasi istumaasi apavueeyi
sivi, dai taagimu aapima mui naana maasi
istumaasi dagavuilia agai, vaasi gomaasi Arsoifii
aapima ganvaatara.

4

1 Poduucai aapima aliasi gaaagai isCristo
pipioofiigada duucai garnaijadagi. Diuusi
garootoi tasai ganmamaatatuldana istumaasi
angi Diuusi maatacatadai. 2 Dai vaascara
issmaadutai viaacagi amo aa duifidagai gaaagai
iscaaga ivuaadagi. 3 Damos aana maivuam
ifialidi tomamas caiti gifinaidi aapima dai
tomali maivuam ifialidi tomasi caiti gifinaidi
dudunucami. @ Damos aana maimaata isbaig
arsoimaasi iducami aana. 4 Vaascara poalidi
iscaagacara oidaga dai maisoimaasi ivueeyi,
maisiu gomaasicada ismaacada tatagitoi aana
potaimu  Diuusi ismaitarsoimaasi iducami.
Mosaagi agal maata isbaiga arsoimaasi ivuaadami
aana ischo aapa. 3 Dai cascada aapima maitaaagai
isapiapocaitiadagi ansai aana arsoimaasi

ivuaadami asta siaascada divia Suusi Cristo
amaasi Agal maasiuldamu istumaasi maitamaata

sivi, asta istumaasi tatagitoifia oodami, dai sioora
caaga ivuaadana Diuusi potaadamu sai casga idui.

6 Dai casi ganaagidi aana sai gaaagai
masamaadugan duucai garnaijadagi Apoolo

aamadu aana vai poduucai caaga maataca
aapima sal maitaaagai ispocaitiadagi sai
vaamioma caasgadu ganmamaatatuldiadamiga
siaa. Dai poduucai ivuaada aapima istumaasi
Diuusi ipalidi.  Siaascada pocaitiada aapima
gamaata  isgagarducada  ganalidi  aapima.
7 Aapima maitaaagai isgagarducada ganaliadagi.
Vaasi istumaasi istutuidi aapima isivuaadagi
Diuusi ganmaa guvucadagai cascada istutuidi
aapima isivuaadagi. ¢Tuimasi  gagarducada
ganalidi aapima ducami isaagl aapima viaacagi
guvucadagai isivuaadagi?

8 Aapima poalidi iscamaata vaasiaacatai
istumaasi aagai Diuusi fhiooquidara. Dai aapima
tataaanadami duucai oidaga. Dai gajiaadara
garviaa aapima. Siaasi  arcaagaicamudai
issaalicada  artataaanadamicamudai  aapima
siaatama  ojootosicami  aapa  gansoifiacai
gataaanadamudai. 9 Anmo imidaga poalidi
aana sai Diuusi pipioofii duucai garnaijada
cascada. Ducami istomali amo imidagai

maitaaanai aatama tomali amo istumaasicada,
Dai ducami iscasi garcoodia agadamudai

oodami dai Diuusi tAtAaanlcarudA dai oodami
mosnaijadamudai. 0 Dai ducami isoodami

vupuiirugami ducai gArnAl]adamudal gaaagiditai
aatama isSuusi Cristo arcaagacara vuviadami.
Mai aapima povanalidi masi alia sastuduga

vaavoitudaitali Suusi Cristo. Ducami isaatama
maicaaga vaavoitudadagi Diuusi fiooquida

mai aapima poalidi masai caaga vaavoitudai.
Ducami isvaasi oodami soi duucai garnaijadagi
dai ducami masaapima siaa ganduutuadagi.

11 Aatama bibiuuguifia, dai tonocofiicana, dai
maiyuucusucana, dai oodami soi duucai
garnaidifia, dai maivaaca aatama. 12 Dai iibiocorai
aatama gaaata vuaadatai. Oodami soimaasi
Niooqui garaagidifia damos aatama daanaifia
Diuusi sai agai soicaifia. ~ Oodami soimaasi
gartaatamituldifia tatai aatama maivui fioocaifia.
13 Dai oodami garfiiooquidifia damos aatama
maacaifia fiooqui ducami siargaraadufiica agai.
Dai oodami voisiqui duucai garnaidi.

14 Aapima gifimaamara ganducami nai aana
aliasi ganoigadai cascada poduucai ganoojidi
aana ganmagquia ifialiditai fiiooqui maisiu gansiaa
aaratuda ifialiditai. 15 Tomamasi aapima viaacagi

baivustaama miil mamaatatuldiadami ismaacada
ganmamaatatuldi istumaasi aagai Suusi Cristo

damos maimuidu ismaacada apan ducami
ganooga mosaca aana. Aana ganaagidi isSuusi
Cristo arcaagacara vuviadami matai aapima
vaavoitu cascada ganooga gifiducami aana.
16 Cascada gandaanai aana masai gifiapan duucai
oidacana.

17 Cascada ganotosda ifiagai aana goTimoteo
dai goovai gaaagidamu isduucatai gaaagai
isoidaca aapima. Goovai gifimara gaducami
nai aana alia oigadai dai goovai caaga ivueeyi
graa duifidaga. Dai goovai ganaagidamu
isducatai ivueeyi aana vaavoitudaitai Suusi
Cristo, dai istumaasi mamaatatuldi aana
vaasi aipacoga quiquiuupiara. 18 Aamadutai
aapima gagarducada ganalidi poaliditai ifisaana
ganabaidi dai cascada maitandidividi aana.
19 Damos aana otoma maaca gannaida ifialidi

isDiuusi ipaldagi. Dai amaasi naidamu aana
saa caaga vaavoitudai dai saa caaga oidaga agai
ismaacada gagarducada ganalidi dai maisiu
mosaca istumaasi aagai agai. 20 Dai agai saagida
ismaacada idufiia alidi istumaasi Diuusi ipalidi
Diuusi guvucadada vaamioma gaaagai sioodami
fliooquida. 21 Caagacara avar oidaca aapima dai
poduucai aana maitanbagaidamu siaascada
gaamu imiagi dai poduucai baigifialiadamu aana
aapimacada.

)

1 Sivi cajioma aatama  isamaadutai
aapima vaana gaooga oofiigada. Gomaasi

ArAmMO istumaasi alia, soimaascami. Dai
maitiipu oigaragai isivuaadagi tomali agai

saagida ismaacada maiaagidi Diuusi. 2 Dai
vaascara quiaa gagarducada ganalidi aapima.
Baiyoma graagai massiaa aaradamudai dai
soiganaliadamudai. Acaali ismaacada pomaasi
idui maitaaagai masdadagitodagi isvapacada agai
ganampaidaragara. 34 Tomasi maiganaamadu
daja aana vaascara  gantatagitoifia aana.
Ataaanadami Suusi Cristo gifimaa saalicami
cascada ganaagidi aana istumaasi idui gocaali
aliasi arsoimaascami. Aana ganaagidamu
istumaasi gaaagai isidufiiagi aapima ducami
isganaamadu daacamudai aana.  Ampaidavurai
aapima vaasi vaavoitudadami dai Suusi
Cristo  guvucadada ganaamadu daacamu.
5> Dai aagidavurai gocaali sai camaivapacaifia
ganampaidaragara vai poduucai aamadu

aimaraifia oodami ismaacada ivueeyi istumaasi
aDiaavoraipalidi. ADiaavoraalia viaa guvucadagai.
Poduucai saalicada soimaa taatamu agai. Dai
Agal soimaasi taatacai istutuidi siama duucai
gatagituagi dal camaisoimaasi ivuaadagi
poduucai caagacara vuusaifia siaascada diviagi
ataaanadami Suusi Cristo.

6 Maitaaagai masgagarducada ganaliadagi
poaliditai mascaaga ivueeyi. Caa maata aapima

sal nmo oodami soimaasi ivuaadami_istutuidi
issoimaasi iduifituldagi mui oodami. 7 Cascada

graaagai isaagidagi gocaali sai camaivapacaifia
ganampaidaragara.  Agai istutuidi issoimaasi
iduifituldagi aa vaavoitudadami tomasi maiquiaa
soimaasi iduifituli aa. Suusi Cristo arapan ducami
aaali cafiiru ismaacada coodaifia ganaadufiicaru
agaa siaa duudagara ismaacada pascua taagidu
vai poduucai Diuusi oigaldifia soimaascamigada.
8 Dai poduucai aatama gaaagai iscamaisoimaasi
ivuaadagi dai caagacara oidaca.

9 Casi ganaagidi aana amai oo0jiara dai
maitaaagai masuurapacadagi agai ismaacada
googosi ganducami. 10 Damos aana maitanaagida
ifialiditadal masai gajiaadara vipiadana vaascatai
ismaacada googosi ganducami, dai ismaacada
coimudada tuutuiga, dai ismaacada aasivoga,

dai ismaacada siaa duutudai momoono,
Ismaifiiooquiada agadamudai aapima gooodami

avanacai isiimia aapima idi oidigi daamadara.
11 Baiyoma ganagida ifialiditadai aana masai
maiuurapacaifia agai ismaacada pocaitiada
saida arvaavoitudadami dai vaascara googosi
ganducamicagi, dai coimudada tuutiacagi, dai

fiooquiadagi aa oodami, dai navacoitaracagi, dai
ansivoacagi, tomali maitraagai masgacuaadagi
agai aamadu. 1213 Aana maiviaa saalicami
isaagadagi ismaacada arcaaga ivuaadami dai
ismaacada armaicaaga ivuaadami, agaiismaacada
maitarvaavoitudadami mosaagi Diuusi viaa
saalicami. Damos aapima vaavoitudadami
angl gansaagida graagai isaagadagi ismaacada
maicaaga ivuaadagi. Maitavar dadagitoda gocaali
soimaasi ivuaadami isgansaagida vapacadagi
siuu duucu siaa duutuadagi aapima Diuusi.

6

1 Siaascada amaadutai aapima viaacagi
amo istumaasi gaadufii vaavoitudadami vui
maitaaagai isvan cacasadagi dudunucamiara

ismaacada maitarvaavoitudadami. 2 Maitamas
maata aapima sai ismaacada vaavoitudai Diuusi

naida agai agai ismaacada maivaavoitudai Diuusi
ismaacada arcasga ivuaadami dai ismaacada
armaicaaga ivuaadami. Poduucai aapa gaaagai
masaagi  bailvuaadagi istumaasi tagitocagi
ganaadufii. 3 Maitamasmaata aapima tasai asta
Diuusi tataaafiicaruda naida ragai ismaacada
arcaaga ivuaadami dai ismaacada armaicaaga
ivuaadami. Vaamioma caaga istutuidi aatama
isnaidagli gaaaduiii vaavoitudadami saagida
ismaacada arcasga ivuaadami dai ismaacada
armaicaaga ivuaadami tami oidigi daama.
4Siaascada gancocoda aapima, ¢tuimasi ajioopaifia
aapima sai  baiganduifidana dudunucami
ismaacada maitarvaavoitudadami? > Gomaasi

gia ganaagidi aana masai siaa aarana. Siaadara
maioidacana amaadutai aapima gansaagida
ismaacada  istutiadagi  isbaiganvuiidiadagi
Niooqui aapima vaavoitudadami gansaagida.
6 Amo vaavoitudadami maitaaagai isvan caasagi
ganadufii dudunucami vuidara ismaacada
maitarvaavoitudadami.

7 Saalicada arvaavoi sai isgancocoada aapima
poduucai alia soimaasi ivueeyi aapima. Baiyoma
maitaaagai masvui fioocadagi sioora gancocoada
aliadagi. Dai baiyoma maitaaagai masvui
fioocadagi sioora ganaasiadagi. & Damos aapima
maicaaga lvueeyi dai aasidifia asta ganaadufii
vaavoitudadami.

910 ;Maitamas maata aapima sai ismaacada
arsoimaasi ivuaadami maiiimia agai siaaco
gataaanai Diuusi? Maitavar gandadagitoda
masganvupuiirumadadagi.  Saalicada arvaavoi
isagai ismaacada googosi ganducami, dai

ismaacada siaa duutudai aAmomoono ismaacada
ivueeyl oodami dai diuusi aagai dai cacaali

ismaacada maiaaban voopoi ooqui baiyoma
cacaali aagi aipacoga ganvuudana, dai ismaacada
aasivoga, dai ismaacada coimudada tuutuiga,
dai ismaacada navacoitaraga, dai ismaacada
oojoidi isfiiooquiadagi aa oodami, maitataaanada
agai maa tavaagiara Diuusi aamadu. 11 Poduucai
oidacatadai anmadutai aapima damos sivi Diuusi
casi ganoigali gansoimaascamiga dai casi acovai
ganvuvaitu dai Diuusi caagacara gannaidi ducami
istomali Amo imidagai maisoimaasi iduufiimudai
aapima Suusi Cristo caagacara ganvuvaitu dai
Diuusi Ibaada ganaamadu daja cascada.

12 AAmo oodami pocaiti: “Oodami istutuidi
isivuaadagi vaasiaacatai istumaasi ipalidi”.
Damos aana pocaiti: sai maisiu vaasi istumaasi
ivueeyl oodami Arsoifi. Dai maitaaagai
isivuaadagi tomali amo istumaasi soimaascami

tomasi idufiia alidi. 13 Aliasi arvaavoi istumaasi
aagai oodami: “Cuaadagai arugidagai vaatara

dai gavoocara vaacai cascada vooca oodami”.
Damos Diuusi ugitituda agai vaasi gomaasi.
Damos tuucuga oodami maisiu isgaama voopoda
tomasmaascada, baiyoma tuucuga oodami vai
poduucai ivuaadana Diuusi aa duifidagada dai
Diuusi nuucada oodami tuucugada. 14 Poduucai
isduucai Diuusi duaacali gartaaanadamiga Suusi
Cristo poduucai garduduaacalda agai aatama aapa
gaguvucadagacada.

15 ;Maitamasmaata aapima sai ismaacada
vaavoitudai Suusi Cristo arapan ducami agai

daida aradufida? Aatama arSuusi Cristo aadufida
cascada maitaaagal tasvapanagadagi ooqui

taatacaligami. 16 ;Maitamasmaata aapima
sai siaascada amo caali vaanagi amo ooqui
tatacaligami vagoocatali aramo oodamicana?
Pocaiti Diuusi fiooquidara: “Vagoocatai Aramo
oodamicana agai”. 17 Damos siaascada amo
oodami vaavoitudagi Suusi Cristo agai amo
tagitoidagai viaacana Suusi Cristo aamadu.

18 Aapima graagai isgajiaadara vipiaadagi vaasi
goomaasi. Diuusiidui oodami sai siaa duutudaifia
agai dai maisiu isivuaadana mosacaasi istumaasi
ipaliadagi. Mui naana maasi soimaascami
ivueeyli oodami damos agai ismaacada googosi

ganducami agai soimaasi ivueeyi gatuucuga
vui. 19 ;Maitamas tagito aapima sai Diuusi ootoi
galbadaga sai ganaamadu daacana? Poduucai
aapima camaiaagi gantaaanai. 20 Diuusi alia caaga
idui aapima ganvaatara ootosacai gamara Suusi
Cristo masai aapima caagacara vuvacana. Cascada
aliasi gaaagai issiaa duutuada aapima Diuusi
siaasi gantuucugacada acaasi ganibadagacada
Diuusi taaanal gantuucuga dai ganibadaga
cascada.

7

1 Sivi gia ganaa noragidamu aana istumaasi
gifitacacal aapima gifioojidacai. Caagaduava
ismaioofitadagi cacaali. 2 Damos alia muidu
ismaacada googosi ganducami cascada aliasi
gnaagi iscacaali viaacagi ganoofiiga dai ooqui
viaacagi gancuucuna dai poduucai maisoimaasi
ivuaadagi googosi ganduucamicatai. 3 Acaali
gaaagai isama voopodagi gaoofiiga siuu duucu
aoofiigada ipaliadagi dai ooqui gaaagai isama
voopodagi gacuna siuu duucu acunada ipaliadagi.
4 Siaascada cunatagi Amo ooqui camaiaagi taaanai
gatuucuga acaali agai dai taaanai. Dai siaascada
oofitagi Amo caali camiaagi taaanai gatuucuga aapa
aooqui agai dai taaanai. > Cascada maitaaagai
ischo gantataadagi aipacoga. Siagis gia ganaagida
agai dal maiamapai voopodagi chiaaqui tasai
gamamadada aliditai. Dai vaascara gooquiara
gaaagai isamapai voopodagi agai vai aDiaavora
maisoimaasi iduifituldagi aooqui amai caali
aamadu tomali acaali amai ooqui aamadu.

6 Aana maitantaaanai masoofitadagi
masmaioorfitadagi aapa baiyoma istutuidi aapima
isidufiiagi istumaasi ipaliadagi. 7 Aana aagi ipalidi
isvaascatal maioofitagi gifiapan duucai, damos
aamoco istutuidiisivuaadagi amo istumaasidaiaa
ama maasi. Diuusi maacai guvucadagai cascada.

8 Ismaacada maiquiaa oofiiga dai ismaacada
maiquiaa cuucuna dai vipiuudu caagaicamudai
isaagi vilyagi agai gifiapan duucai. 9 Damos is-
maitistutiada agai isaagi oidacagi vai oofitana.
Vaamioma arcaagai isoofiiacagi dai maisoimaa
taatamadagi ama voopoda aliditai ooqui.

10 Damos ismaacada caoofiigai dai ismaacada
cacuucuna aana gantaaanal sai  ooqui
maidadagitoifia gancuucuna. Idi fiiooqui aagaifia
gartaaanadamiga Suusi Cristo aapa. 11 Damos
isamo ooqui dagituagi gacuna agai maitaaagai
iscunatagi apamu baiyoma gaaagai isbaidufiia
agai fiooqui gacuna aamadu. Poduucai aapa acaali
maitaaagai isdagituagi gaooiiiga.

12Dai ama maasi aagida ifialidi aana ismaacada
oofiiga ~ maivaavoitudadami  aamadu  dai
ismaacada cuucuna maivaavoitudadami aamadu.
Oidaga amo fiooqui ismaacada maiaagaifia
gartaaanadamiga Suusi Cristo damos aana
gia ganaagidamu sivi. Isamaadutai oofiigada
maitarvaavoitudadamicagi dai vaascara aamadu
oidaca aliadagi gacuna, cunada maitaaagai
isdagituagi saibai poduucai vaavoitudana
oofiigada. 13 Dai isamaadutai cunada
maitarvaavoitudadamicagi dai vaascara anmadu
oidaca aliadagi gaoofiiga, oofiigada maitaaagai
isdagituagi sabai poduucai vaavoitudana cunada.

14 Acaali ismaacada maitarvaavoitudadamicagi
Diuusi caagacara naidi agal vaanacai agai
Amo ooqui vaavoitudadami daida aooqui
ismaacada maitarvaavoitudadamicagi Diuusi
caagacara naidi agai vaanacai agal amo caali
vaavoitudadami. Dai ismaitarpoduucaicamudai
maamarada arapan ducamicamudai maamarada
agal ismaacada maivaavoitudai, damos Diuusi
cangacara naidi maamarada aapa. 15 Damos
isacaali maivaavoitudadamicagi dagitua
aliadagi gaoofiiga vai dagitona daida aooqui
camaiviaa isaamadu oidacagi dai isaooqui
maivaavoitudadamicagi dagitua aliadagi gacuna
vai dagitona daida acunada camaiviaa isaamadu
oidacagi. Diuusi acovai garvuvaitu tasai caagacara

oidacana dai maitarcocodaifia. 16 Dai vaascara
maimaata amo caali sia Ao ooqui iscaagacara

vusaidagi gaadufii sia ismaicaagacara vusaidagi
AApA quiaa aamadu oidacatai agai.

17 Dai gaaagai masbaiganaliadagi agaicada
ismaacada Diuusi ipalidi isivuaada aapima. Dai
aliasi arcaaga ismaidagituagi ganaa duifidaga
ismaacada viaacatadai aidasi Diuusi acovai
vusaitu sai vaavoitudana. Gomaasi agai

istumaasi_taaanai_aana vaasi vaavoitudadami
aipaco oidacami. 18 IsDiuusi aacovai vuusaidagi

amaadutai ismaacada iquitaquicagi tuucugada
isducatai  gamviidacatadai  ajudidiu  agai
graagal ismoduucai viiyagi dai isDiuusi
acoval  vuusaidagi amaadutai  ismaacada
maiiquitaquicagi tuucugada agali maitaaagai
isiquitaagi. 19 Tomasmaasi oodamiisiquitaquicagi
tuucugada ischo aapa mosgaaagai isivuaadagi



1 CORINTIOS 7:20 xxii 1 CORINTIOS 7:27

istumaasi Diuusi ipalidi. 20 Aliasi arcaaga
isvaasi oodami maidagituagi ganaa duifidaga
ismaacada viaacatadai aidasi Diuusi acovai

vuusaitu sai vaavoitudana. 2! Isamaadutai
arpioofiicatadai aidasi Diuusi acovai vusaitu

maitaaagaiisvuama aliada agai. Damos isviaacagi
agai isducatai vuusiagi dai camaitarpioofiicagi
graagai isvuusiagi. 22 Pipioofii ismaacada

Diuusi acovai vuvaitu sai vaavoitudadana
gnaagal istatagitodagi isaraaduiida Cristo dai

agai ismaacada maitargapipioofiiga ismaacada
Diuusi acovai vuvaitu sai vaavoitudana gaaagai
istatagitodagi isarpipioofiigada Suusi Cristo.
23 Diuusi alia caaga idui aapima ganvaatara
ootosacai gamara dai sivi gaaagai masaagiadagi
Diuusi maisiu oodami. 24 Poduucai tudo gifiaadufii
tomali amaadutai maitaaagai isdagituagi ganaa
duifidaga ismaacada viaacatadai aidasi Diuusi
Acoval ganvuvaitu sai vaavoitudana, Diuusi
ganaamadu daja cascada.

25 Dai sivi maaquimu aana fiooqui
ismaacada maitaroofiiacami dai ismaacada
maitarcuucunacami.  Suusi Cristo maipoduu
aagal damos aana anganaagida ifiagai. Diuusi
cangacara gifinaidi daida gifivaavoitudai cascada
aapima gaaagai isgifivaavoitudagi aapa cascada
ganaagidamu aana istumaasi tatagitoli aana.
26 Otoma aliasi soimaasi taatamituldi agai

adudunucami vaasi avaavoitudadami cascada
poalidi aana sai ismaacada maitaroofiiacami

dai ismaacada maitarcuucunacami gaaagai
isapiaduu viiyagi. 27 Vaascara ismaacada
caoofiiga maitaaagaiisdadagitodagi ganoofiiga dai

ismaacada maiquiaa oofliga maitaaagai isoofitagi.
28 Damos isamo caali oofitagi maisoimaasi ivueeyi
dai isamo ooqui cunatagi maisoimaasi ivueeyi.
Damos sioora gavaanacami vaamioma soimaasi
taata agai dai aana ipalidi isotolioma soimaasi
taata agai aapima.

23-31 Giflaadufii aana ganaagidi sai chiaaqui ta-
sal viaaga masicamaioidacamu tami oidi daama
cascada gaaagai tasvaamioma ivuaadagi Diuusi
aa duifidada siama maasi sivi quiaa istutuidi-
tai. Sioora oofiiacagi, dai sioora soiganaliadagi,
dai sioora baiganaliadagi, dai sioora viaacagi
tumifisi dai tomasioora ismaacada tami oidigi
daama oidaga gaaagai isvaamioma ivuaadagi Di-
uusi aa duifidada siamna maasi. Idi oidigi caugitimi
cascada.

32 Aana ipalidi isaapima maivuam analiadagi

tomali_ amo istumaasicada. = Amo caali
maioofiiacami vaamioma tatagitoi Diuusi aa

duifidada daida ivuaada alidifia istumaasi Diuusi
ipalidi. 33Damos siaascada caoofita agai vaamioma

tatagitoifia agai istumaasi gaaagal quiiyara,
daida ivuaada alidifia istumaasi ipalidi oofiigada.
34 Poduucai aapa amo ooqui maicunacami
vaamioma tatagitoi Diuusi aa duifidada daida
ivuaada alidifia istumaasi Diuusi ipalidi vai
poduucai vaamioma caaga ivuaadagi istumaasi
Diuusi ipalidi siaasi tuucugada acaasi ibaada.
Damos siaascada cacunata agai vaamioma
tatagitoifia istumaasi gaaagai quiiyara daida
ivuaada alidifia istumaasi ipalidi cunada.

35 Aana ganaagidi gomaasi gansoifia ifialiditai
maisiu gandaida ifialiditai mui naana maasi, varai

poduucai caagacara oidaca daida ivuaada Diuusi
aa duifidada oigadaitai Diuusi.

36 Damos isamaadutai poaliadagi is-
caooquimuimi marada dai poaliadagi issiooma
Arcaagai iscunata agai, dai isaooqui poaliada
AAPA Val cunatana gomaasi maitarsoimaascami.
37Damos isamai saalicada poaliadagi ismaitaaagai
iscunatagi marada dai ismaitiipu istuisi cunata
agai, oogada viaa saalicami isidufiia istumaasi
ipaliadagi, agai caaga ivueeyi. 38 Damos sioora
dagituagi gamara sai cunatana caaga ivueeyi
dai sioora maidagituagi gamara sai cunatana
vaamioma caaga ivueeyi.

39 Amo ooqui cunacami viaa isaamadu oidacagi
gacuna asta siaascada muu agai. Damos
siaascada muquiagi cunada aooqui viaa saalicami
iscunatagi apamu sioora aamadu ipaliadagi,
damos arvaavoitudamicagi agai. 40 Damos aooqui
vaamioma baigaaliadan tada ismaicunata apamu.
Gomaasi agai istumaasi tatagitoi aana. Dai
Diuusi Ibaada gifiama daja aana aapa dai gomaasi
ismaacada aagaiaana poalidi aanaisDiuusiIbaada
gifiaagidi.

8

1 Aapima gifitacacai isbai oidaga oigaragai
iscuaadagi cuaadagi ismaacada gadadasdi
amomoono ismaacada ivueeyi oodami ischo
AApa. Bailyomavar maicuaada. Vaascatai aatama
maata isDiuusi maigapiar garvuupai iscuaada
aatama istumaasi gadadasdi amomoono. Damos
sioora pocaitiadagi sai vaamioma maata siaa agai

gagarducada ganalidi. Damos sioora oigaadagi
vaasi oodami agai poduucai vaamioma caaga
vaavoitudai Diuusi. 2 Sioora poaliadagi iscamaata
mui naana maasi agali maicaaga mai isducatai
graagaitadai ismamaatamudai agai. 3 Damos
Diuusi caagacara naidi sioora oigadai Diuusi. Agai
armaamarada cascada.

4 Amomoono ismaacada ivueeyi oodami dai
diuusi aagai maitardidiuusi mosaliamadugava
Diuusi. 5 Oodami poalidi ismuidu didiuusi
tavaagiara dai oidi daama, agai vaatara gia
oidaga mui didiuusi. 6 Damos caa maata aatama
sai mosaliamaduga Diuusi, garooga. Agai idui
vaasiaacatai. Aatama oidaga dai siaa duutuda
ragai Diuusi daida ivuaadaragai aa duifidada.
Dai aliamaduga gartaaanadamiga agai arSuusi
Cristo, dai agai idui vaasiaacatai. Dai agai garmaa
ibadagai utudui.

7 Gomaasi maisiu vaasi oodami maata.
Aamadutai ismaacada aaquioma siaa duutudaifa
Amoono quiaa vaavoitudai sai cuaadatai
cuaadagai ismaacada gadadasdi amoono sai
agai siaa duutudai amoono cascada poalidi
Agai sai maitarcaagai iscuaadagi. @& Vaavoava
siDiuusi maivaamioma caagacara garnaidi
tomali maivaamioma caagacara oidacana
aatama cuaadatai cuaadagai. 9 Vaascara
avarmaicuaada cuaadagai ismaacada gadadasdi
amoono ismaacada ivueeyi oodami dai diuusi
aagai. Iscuaada aapima acuaadagai aida gia
agai ismaacada maicaaga maata caa isducatai
ipalidi Diuusi isoidacana ugian tada aapa
dai gomaasi arsoimaascami agal vaatara.

10 Damos isamaadutai aapima ismaacada caa
maata vaasi gomaasi vaascara imiagi amoono
quiuupaigadaamu dai gacuaadagi cuaadagai
ismaacada gadadasdi amnoono vai gantagiagi amai
ismaacada maicaaga maata caa isducatai ipalidi
Diuusi isoidacana, agai ugian tada aapa. 11 Dai
poduucai agaicada ismaacada idufiia aapima agai
soimaasi idufiian tada, dai Suusi Cristo muu agai
vaatara aapa. 12 Poduucai isaapima soimaasi
iduifituldagi ganadufii ismaacada maicaaga maata
caa isducatai ipalidi Diuusi isoidacana, aapima
soimaasi ivueeyi Suusi Cristo vui. 13 Poduucai
ifisaana cuaadagi cuaadagai ismaacada dadasdi
amoono dai poduucai soimaasi iduifituldagi
gifiadufii vaavoitudadami baiyoma maicuaadan
tada aana cuaadagai ismaacada dadaasdi
momoono tomali amo imidagai maisoimaasi
iduifitulda ifialiditai.

9

13 Sivi aagidamu aana amo fiooqui
agal  ismaacada  maivaavoitudai  ifisaana

arootosada Suusi Cristo.  Saalicada arvaavoi
ifisaana arootosada Suusi Cristo. Aana taa
gartaaanadamiga Suusi Cristo. Dai aapima

vaavoitudai Suusi Cristo, aana ganaagidi isagai
arcaagacara vuviadami cascada. Tomasi aa
maivaavoitudai ifisaana arSuusi Cristo ootosada,
damos aapima gia gaaagai isvaavoitudagi dai
aapima arvaavoitudadami cascada gamaata
ifisaana arSuusi Cristo ootosada.



1 CORINTIOS 9:4 XXVil 1 CORINTIOS 9:12

4 Aana viaa saalicami isgamaitacadagi
cuaadagai gaaagiditai Diuusi fiiooquida. 5 Dai
viaa aana Saalicami isoofitagi amo ooqui
vaavoitudadami poduucai isduucai ivueeyi
agaa Suusi Cristo ojootosada, dai Suusi Cristo
susuuculida dai Piiduru. 6 ;Povai masianalidi
aapima ismosaca aana dai Bernabé maviaa
saalicamiisdagituagi aa duifidagai dai gaaagiadagi
isSuusi Cristo arcaagacara vuviadami? 7 Sandaaru
maiaagi gaaa namaquidi istumaasi siaa vueeyi.
Dai sioora asadagi wuuvasi viaa saalicami
iscuaadagi iibiada.  Dai sioora nuucadacagi
sisivatu viaa saalicami isyaadagi viibada. 8 Aana
maitanaagidi istumaasi aagai oodami aana
ganaagidi istumaasi aagai Diuusi fiooquidara.
911 Aatama ganaagidi Diuusi fiooquida dai
poduucai gansoicai iscaagacara oidaca aapima
cascada viaa aatama saalicami isgantaanadagi
cuaadagai aapima poduucai soicali aa oodami
cascada gaaagai isvaamioma garsoicada aapima
aatama. Poduucai ooja Moseesacaru: “Maitavar

dacamidacartudada atuturu masiaascada
calivadagi taligi agaicada vai poduucai cuaajida

agai taligi”, asduu ooja. Poduucai gamaata
isaata vuaadami viaa saalicami isgamaitacadagi
cuaadagai. Agai ismaacada gasicuaanai dai
ismaacada gayoovai agai gaaagai istagitocagi
isajiagi aa yoovi. 12 Isaa viaacagi saalicami
iscuaadagi gancuaadagaiga siooma caaga aatama.

Vaascara maiuu aatama tomasi viaacatadai
saalicami.  Baiyoma aagi gaaata namaquidifia
aatama vaasi tastumaasi siaa vuaadana. Aana
ipaliditadai iscaaga gantagito caaca aapima

istumaasi ganaagidi aana dai maisiu tatagitodagi
ifisaana gamaitacai ganaagiditai Diuusi fiiooquida.
13 Caa maata aapima sai ismaacada gaaata vueeyi
Agaa quiuupaigadara ajudidiu siaaco gacoodai
vustaqui poduucai isduucai gatajai Diuusi agai
istutuidi isaa cuaadagi abaabaidi. 14 Dai poduucai
Diuusi aagai sai sioora gaaagiadagi isSuusi
Cristo arcaagacara vuviadami sal ismaacada
vaavoitudadagi graagal ismaacadagi vaasi
istumaasi tagito. 15 Damos aana tomali amo
imidagai maitataanai tomali amo istumaasi
tomasi viaa aana saalicami isgataanadagi.
Aana ganoojidi maisiu gantaanadami ifialiditai
istumaasi. Aapaga muquian tada aana
biuugimucai isgantaanadagi amo istumaasi.

16 Aana maitaaagai isgaducada gifialiadagi
gaaagiditai isSuusi Cristo arcaagacara vuviadami,
gomaasi viaa aana isivuaadagi cascada.
Sian soimaa taatamu aana ismaitaaagiadagi
gomaasi. 17-18 Ismosacaasi baigifialiaracada
ganaagidamudai aana isSuusi Cristo arcaagacara
vuviadami aida gia baigifialidi viiagi aana ducami
isaa namaquidamudai aapima tumifisicada

tomasi matifimaa tomali amo sintavo. Damos
maisiu mosacaasi baigifialiaracada ganaagidi

aana isSuusi Cristo arcaagacara vuviadami
baiyoma aliasi viaa aana isgaaagidagi gomaasi.
Diuusi gifitajai ansaida iduuna cascada.

19 Aana maitarpioofiigada tomali amaadutai
dai vaascara vaascatai pioofiigada duucai
oidaga aana vai poduucai vaamioma muidutai
vaavoitudana isSuusi  Cristo  arcaagacara
vuviadami. 20 Siaascada gifaaduni judidiu

saagida daaca aana ismaacada ivueeyl vaasi
istumaasi ooja Moseesacaru aana aApa aApan
duucai ivuaadana vai poduucai vaamioma
muidutai vaavoitudana isSuusi Cristo arcaagacara
vuviadami tomasi maiviaa aana isivuaadagi vaasi
istumaasi ooja Moseesacaru. 21 Dai siaascada
saagida daaca aana agai ismaacada maiaagidi
istumaasi ooja Moseesacaru aana apan duucai
ivuaadana agai mosacaasi istumaasi gardaidi
Diuusi gomaasi maitivuaadana aana. Aana
viaa isivuuadagi istumaasi aagai Diuusi dai
istumaasiaagai Suusi Cristo cascada, vai poduucai
vaavoitudana agai isSuusi Cristo arcaagacara
vuviadami. 22 Dai siaascada saagida daaca
aana ismaacada maicaaga maata caa istumaasi
Diuusi ipalidi isivuaadagi aida gia ivueeyi aana
istumaasiivueeyiagaivai poduucaiistutuidi aana
issoiflagi agai isvaamioma caaga maata istumaasi
Diuusi ipalidi isivuaadagi. Tomasiaacoga daaca
aana apan duucai ivuaadana aana aoodami vai
poduucai aamadutai vaavoitudana. 23 Poduucai
ivuaadana aana sai caaga gantagito caacana
agai isSuusi Cristo arcaagacara vuviadami dai
poduucai alia baigifialidifia aana siaascada
vaavoitudagi anmadutai.

24-27 Sjoora vopooyi aliasi ganaajagai gamaitaa
aliditai. Istumaasi gamaitacai agai vaasi
uugiatai. Damos aapima gaaagai iscaagacara
oidacagi vaavoitudaitai dai aagiditai Diuusi dai
Diuusi ganmaaquimu amo istumaasi tavaagiara
ismaacada tomali amo imidagai maiuugiatai.
Utuisdami aaquiasdara vopooyifia vaida aajai
Utuifiaragai dai gajiaadara vipieeyi agai vaasi

istumaasi galvueeyi tuucugada. Poduucai
aana aAApa caagacara oidaga vaavoitudaitai
Suusi Cristo caa maata aana ifisiimia ifagai
tavaagiamu. Aana aliasi ipalidi iscaagacara
oidacagi poduucai isduucai aagaifia aana
aoodami tomasi poduucai oidacatai vaascara
soimaa taatamai aana. Maitipalidi aana isDiuusi
gifiaagidagi sai maicaagadu idui aana cascada.

10

1 Gifiaadufii aana ipalidi isaapima tatagitodagi
siaduiaaqui garaaquiaadufiicarucada oidigana. Di-
uusi ootosi Amo icomai sai baitaqui imaifia sai po-
duucai maatacana agai siaa saali iimadagi. Diuusi
soi tai caaga dagavusai agai agaa suudagi siaaco
Gaa Suudagi Vaagicara taagidu. 2 Dai poduucai
casi ipali agai isoidagi Moseesacaru. 3 Cristo
maacaifia cuaadagai dai suudagi maa oidigana.
Aoodami yaadana suudagi ismaacada vuusanaifia

amo odiaifidara. Dai Cristo aamadu daacana dai
nuucadacana. - Dai baitoma vaascatai soimaasi
ivueeyi oidigana cascada Diuusi maibaigaalidi

agaicada dai coi agai oidigana.

6 Cascada maata aatama ismaitaaagaiissoimaasi
ivuaadagi apan duucai agai. 7 Cascada maitaaagai
isaa duutuadagi amoono poduucai isduucai
idui aamadutai agai. Pocaiti Diuusi fiooquidara
ispovuaadana agai oidigana dai pocaiti: “Aoodami
dadaarai dai gacueeyi dai gayaayi dai gooquira
gatuutudacai”, siaa duutudaitai amo moono
gandiuusiga duucai. 8 Maitaaagai tasgoogosi
garducamicagi poduucai isduucai idui aamadutai

agal dai coi amo coobai dan vaica miil amo
tasara. 9 Dai aatama maitaaagai isoojotuldiadagi
Diuusi poduucai isduucai idui aamadutai agai
tai caquiacarai coocoyi dai coi. 10 Dai maitavar
vui fioocada Diuusi apan duucai aamadutai agai
vui fioocai Diuusi tai Diuusi ootoi gataaaficaru sai
coodana.

11 Vaasi gomaasi apadui garaadufiicarucada
tasai poduucai maatana aatama sai maitarcasgai
ispoduucai ivuaadagi. Dai cascada vaasi gomaasi
gaooja Diuusi fiiooquidara tasai aatama maatacana
sivi cayoga ugitacai oidigi. 12 Sioora poaliadagi
iscaaga vaavoitudai agai gaaagai isganuucadacagi
dai maisoimaasiivuaadai. 13 Siaascada amaadutai
soimaasi idufiia aliadagi gaaagai istatagitodagi
isvaascatai poduucai tatagitoifia. Diuusi
apiagansoicadamu iscaaga ivuaada aapima dai
maitandadagitodamu  istatagitoda istumaasi
maitistutuidi aapima isgajiaadara vipiadagi
baiyoma gansoifiamu mai gajiaadara vipiada
aapima istumaasi soimaascami istumaasi idufiia
aliadagi.

14 Cascada giflaadufii casiavar maisiaa
duutuada aapima momoono. 15 Aapima
caaga maata caa istumaasi. Dai caagavar
tagitoca istumaasi ganaagidi aana sabaiga
Aramo istumaasi caagaducami ischo aapa.
16-17  Siaascada garampaidiada aatama dai
gacuaadagi paana dai gayaadagi uuvasi varagada
dai poduucai tatagitoifia aatama isducatai
muu Suusi Cristo aatama garvaatara dai
poduucai Diuusi baigaraliatudai. Dai poduucai
gatatagidifia aatama tasvaascatai argaraadunumu

vaavoitudadami.

18 Gantagitovar naida isducatai ivueeyi ajudidiu
siaascada cuaada agai baabiada cafiiiru ismaacada
coodai agai dai dadasdi Diuusi. Poduucai
gamaata isvaascatai agai arganaadunumu siaa
duutuadami Diuusi. 19 Aana maitipalidi isaapima
poliadagi isamoono ismaacada ivueeyi oodami
viaa guvucadagai tomali ispoaliadagi aapima
isabaabaidi ismaacada gadadasdi amoono
maitarapan ducami tomastuma baabaidi.
20 Poduucai agai ismaacada maivaavoitudai
Diuusidadasdicuaadagai Diaavora tataaafiicaruda
maisiu Diuusi.  Aana maitipalidi ispoduucai
ivuaada aapima dai maitipalidi aana aapa
isgacuaada aapima agaa aamadu siaascada
gavaagimatada agai dai poduucai araadufidacagi

oodami ismaacada _ vaavoitudai aDiaavora
tataaaficaruda. 21 Aapima maitistutuidi

isaraaduiidacagi Suusi Cristo daida araadufidacagi
Diaavora tataaafiicaruda aapa. 22 Maitaaagai
tasbaamutudagi Diuusi ganvui daraacatai agai
aamadu siu duucu siaa duutuadagi aDiaavora

tataaaficaruda. Caa maata aatama isDiuusi
vaamiloma guvuca 1saatama.

23 Mui naana maasi istutuidi aatama
isivuaadagi damos maisiu vaasi istumaasi

garsoicai iscaagacara oidaca aatama Diuusi
vuitapi. 24 Isamaadutai idufiia aliadagi amo
istumaasi gaaagai isapaga tatagitodagi sabaiga
aristumaasi soimaascami aadufida vaatara.

25 Sapaadavurai = tomastuma  baabaidi
ismaacada oidacagi dai maitavar gatacacada

masbai daasi namo moono ischo aapa. Baiyoma
maimaataca  aapima dai  maipoaliadagi
massoimaasi ivueeyi cuaadatai. 26 Vaasi oidigi dai
vaasi istumaasi oidaga arDiuusi tuidada cascada
gaaagai mascuaadagi vaasi istumaasi oidacagi.
27Tsamaadutaiismaacada maitarvaavoitudadamicagi

ganvaidagi masai quiidiara gauugana dai
masiimia aliadagi, iimivurai dai ugavurai
mastumaasi ganbiidagi dai maitacacada isbai

daasi amo moono ischo aapa. Baiyoma
maimaataca aapima dai maipovanaliadagi
massoimaasi ivueeyi cuaadatai. 28 Damos

isamaadutal povantaadagi masai gocuaadagai
ismaacada modaja daasi Ao moono ismaacada
siaa duutudai oodami, varali maiuga vai
agal maipoaldagi masaapima vaavoitudai
AAPA  AMOONO, 29 tomamas aapima maata
masmaivaavoitudai.

Damos aana ipalidi sai amaadutai gifiaagidamu:
“cIstuisi maitistutuidi iscuaadagi cuaadagai
ismaacada dadasdi moono mospocaititai aa
saida aramo istumaasi soimaascami, 30 dai
sai iscuaadagi baigaaliditai Diuusi wvui, tuisi
potaana amai issoimaasi ivueeyi?” 31 Damos
aana ganaagidamu sai masiuu duucu cuaadagi
tomastuma cuaadagai siaapa tomastumaasi
mastumaasiivuaadagi gaaagai masivuaadagi siaa
duutudaitai Diuusi. 32 Maitaaagai isivuaadagi
istumaasi sobicadagi oodami isaagiada Suusi
Cristo tomasi arjudidiu ismaitaarjudidiu aapa
dai ismaacada vaavoitudai Suusi Cristo aapa.
33 Aana vaascara gifiaajagai isivuaadagi istumaasi
istucada baiganaliadagi aa. Dai aana maitivueeyi

mosacaasi istumaasi arcaagai aana gifivaatara
baiyoma ivueeyi aana istumaasi arsoiili aa
vaatara, vai poduucai caagacara vuvaquia agai.

11

1 Gifiapan duucai varivuaada aapima poduucai
isduucai apan duucai ivueeyi aana Suusi Cristo.

2 Gifaadufii alia caaga ivueeyi aapima tatagitoitai
daida ivuaadatai istumaasi ganmaatatuli aana.
3 Aana ipalidi masmaatacagi sai Cristo agai dai
taaanai cacaali, dai cacaali taaanai ganoofiiga, dai
Diuusi taaanai Cristo. 4 Dai aapima Coriintara
oidacami pocaiti sai isamo caali gacacasada
gavanamu siuu duucu gamamadadagi siapa
siuu duucu gaaagiadagi Diuusi fiiooquida gomaasi
Arsiaa aararagaiagai vaatara. SDamosisamo ooqui
maivuracagi gamoo siuu duucu gamamadadagi
dai siuu duucu gaaagiadagi Diuusi fiooquida
gomaasi arsiaa aararagai agai vaatara gomaasi
arapan ducami isivisumicamudai agali mooda.
6 Isamo ooqui maivuraca aliadagi gamoo siooma
arcaagai isbovasdara ivisua agai gamoo. Damos
isgomaasi arsiaa aararagaicagi ooqui vaatara
baiyoma gaaagai isvuraca gamoo. 7-9 Diuusi idui
acaali sai apan tuigacana naana maasiara. Dai
cacaaliviaa saalicamiisgataaanadagioidigi daama
poduucai isduucai Diuusi taaanai tavaagiara,
cascada aapima Coriintoara oidacami pocaiti
sai siuu duucu gamamadadagi dai siuu duucu
gaaagiadagi Diuusi fiooquida cacaali maitaaagai
isgacacasada gavanamu dai poduucai cacaali
gatataagidi isagal vaamioma viaa guvucadagai

dai vaamioma taaanai isooqui, cascada cacaali
maitaaagai istutusadagi ganvapanamu siuu
duucu gamamadagi dai siuu duucu gaaagiadagi
Diuusi fiiooquida.  Damos Diuusi idui aooqui
caaliaifidara maisiu acaali ooquiaifidara.  Dai
Diuusi idui aooqui dai soicaifia acaali maisiu
acaali sai soicaifla aooqui. 10 Poduucai Diuusi
gatatagidi isvaamioma gataaanai acaali siooqui
cascada ooqui gaaagai isvuracagi gamoo. Asta
Diuusi tataaaficaruda iifiapai ganvupuivasa siuu
duucu vuidara gugucadagi Diuusi. 11 Vaascara
agai saagida ismaacada vaavoitudai Suusi Cristo
aliasi tagito caali dai aliasi tagito ooqui vai
gansoicadagi aipacoga ivuaadatai Diuusi aa
duifidada. 12 Vaavoava sicaaliaifidara apadui
aooqui daida arvaavoi sicacaali ooquiaifidara
vuvacal dai vaasi gomaasi idui Diuusi.

13 Giflaagidavurai aapima sabaiga arcaagai isamo
ooqui gamamadadagi maitavuracatai amo pafitu.
14-15 Maitasi arvaavoi sai vaascatai povanalidi
sal ooqui gaaagai isvuracagi gamoo dai oojoidi
istatavaducagi cuupada dai cacaali vaatara arsiaa
aararagai istatavaducagi cuupada. 16 Isamaadutai
gifivui Riooqui aliada aagaitai gomaasi, agai
graagai ismaatacagi tasai aatama tomali aa
vaavoitadadami maiviaa amai viituldaragai.

17 Sivi ganaagidamu aana ama maasi dai
goocada maitistutuidi aana ispotaiyagi ansai
baigifialidi. = Siaascada ganampaidiada aapima
dai cuaada cuaadagai ismaacada cueeyi aapima
tatagitoitai isducatai muu Suusi Cristo curusiaba

vaamioma soimaasi ivueeyi aapima isbai caaga
ivuaadagi. 18 Cajioma aana masai aapima
ganvupui fioocaifia dai baitoma vaavoitudai
aana. 19 Aliasi gnaaagai isvaascatai aagadagi
isducatai vaavoitudai poduucai gamaatamu
ismaacada agai dai saalicada vaavoitudai Suusi
Cristo. 20-21 Masiaascada ganampadiada aapima
dai cuaadagi cuaadagai ismaacada cueeyi
aapima tatagitoitai isducatai muu Suusi Cristo
curusiaba aamoco aapaga cuaadana cuaadagai
ismaacada vuaa dai asta navacoraifia gayaadatai
vai aa maitatasconaraifia, dai chichiaaqui aipaco
dadaraifia poduucai saalicada soimaasi ivueeyi
aapima maisiaa duutudai aapima Suusi Cristo.
22 Maitamasviaa aapima ganquiiqui masiaaco
gacuaadagi dai maigapl gacuaadagli masiaaco
ganampaidiadagi. Aapima soiduucai naidi
ismaacada Diuusi aco vuvaitu dai siaa aaratudai
aapima agai ismaacada maiviaa cuaadagai. ¢Povai
masianalidi aapima ifisaana baigifialda ifagai?
Siaadara baigifialdana aana.

23 Suusi Cristo aagi gifimaatatuli istumaasi
ganaagidi aana. Aida acara tucara masigataagida
agaitadai Suusi Cristo agai bali amo paana
24 dai gamamagi dai gooquiara saasarai daida
itai: “Ugavurai, idi arapan ducami gifituucuga
ifismaacada taagida agai aana masai aapima
CAAZACATA VUVACANA. Masiaascada poduucai
ivuaadagi varai gifitatagitoda”, astai aASuusi Cristo.
25 Poduucai aapa caugitocai bai agai amo tucayu
uuvasi varagada daida itatadai gaojootosa: “Idi
uuvasi varagada ismaacada idi tucayuana daja

arapan ducami gifiaara ismaacada astia agai
varal aapima caagacara vuvaqui. Ifisiaascada
muquiagi vai astia gifiaara aida abiaadara
graagamu gofiooqui utudui ismaacada Diuusi
ootosca agai aoodami. Vaascara masiaascada
ganampaidiadagi dai yaadagli uuvasi varagada
varal gifntatagitoda”, astatadai Suusi Cristo.
26 Poduucai vaascara masiaascada gacuaadagi
dai yaadagi uuvasi varagada poduucai aapima
tatagidi aa masvaavoitudai isSuusi Cristo muu
curusiaba sai caagacara vuvacana oodami dai
aapima gaaagai ispovuaadagi asta siaascada
diviagi Suusi Cristo.

27 Poduucai tomasioora sioora cuaadagi
Apaana dai yaadagi auuvasi varagada poduucai
isduucai gifimaatatuli Suusi Cristo dai maicaaga
vueeyi navacoraitai dai alia soimaasi ivuaadagi
maitatagitoitai isSuusi Cristo muu curusiaba
val caagacara vuvaidi oodami, poduucai agai

soi duucai naidi Suusi Cristo. = 28 Cascada
vaascatai maiquiaa gaugacai dai maiquiaa yaacai

uuvasi varagada aliasi gaaagai istatagitodagi
isSuusi Cristo muu curusiaba vai caagacara
vuvacana oodami. 29 Isamaadutai cuaadagi
Apaana dai gayaadagli uuvasi varagada dai
maitatagitodagi isSuusi Cristo muu curusiaba
vai caagacara vuvacana oodami Diuusi soimaasi
taatatuldamu. 30 Aamadutai aapima poduucai
ivuaadana cascada coococofii dai maiguupuca
dai aamoco asta cooyi. 31 Damos isaatama
istatagitodagi isSuusi Cristo muu curusiaba
aida gia Diuusi maiviaacamudai issoimaasi



1 CORINTIOS 11:32 Xxxviii 1 CORINTIOS 12:3

gartaatamituldiadagi. 32 Damos siaascada
Diuusi naidagi ismaacada arcaaga ivuaadami dai
ismaacada armaicasga ivuaadami agai soimaasi
taatatuldamu ismaacada armaicasga ivuaadami
vai poduucai maiiimia agai Diaavora aamadu.

33 Poduucai tudo giflaadufii masiaascada
ganampaidiadagi dai gaugia aagadagi apaana
dai gayaadagi uuvasi varagada varai nanaraca
asta siuu duucu ganampagi vaascatai varai
amapai gauga. 3% Isamaadutai biuugimucagi
gaaagaiisaapaga gaugiagi gaquiiyara vai poduucai
Diuusi maiviaacagi issoimaasi gantaatatuldagi
gomaasicada  istumaasi  ivueeyi  aapima
ganampaiditai. Gogaa istumaasi ismaacada
gifitacaca aapima o00jiara bai duufiimu aana
ifisiaascada maaca gannaidagi.

12

1 Gifiaadufii ganaagida ifialidi aana amo istu-
maasi varal maataca. Sai Diuusi Ibaada maa-
cai guvucadagai vaavoitudadami sai naana maasi
ivuaadana.

2 Can maata aapima sai aidamasi maiquiaa
vaavoitudaifia Suusi Cristo aapima siaa duutu-
daifia mui moono ismaacada maifiioocai. 3 Aapima
gansaagida daivai aamoco ismaacada pocaiti sai
aagal istumaasi aagidi Diuusi. Damos isagai
hiooquiadagi Suusi Cristo poduucai gamaata isagai
maiaagai gomaasi DiuusiIbaada guvucadadacada.
Dai isamaadutai caaga vaavoitudadagi isSuusi
Cristo arDiuusi dai aagiadagi poduucai gamaata

sai istumaasi aagai agai, agai aagai Diuusi Ibaada
guvucadadacada.

4 Vaavoitudadami viaa guvucadagai
isivuaadagi aamo istumaasi.  Diuusi Ibaada
agal dai maacali guvucadagai. 5 Vaascatai
ivueeyi Suusi Cristo aa duifidada isducatai
istutuidi damos vaascatai ivueeyi agai vaa
Suusi Cristo aa duifidada. 6 Vaascatai ivueeyi
Diuusi aa duifidada damos maiamadugan duucai
damos vaascara agai vaa Diuusi agai dai soical
vaascatai. 7 Diuusi Ibaada maacai guvucadagai

vaasl vaavoitudadami saida ivuaadana aamo
istumaasi vai poduucal gamaata siDiuusi Ibaada

aamadu daja vaascatai, dai istumaasi ivueeyi

asmadutai arsoifii vaascatai vaatara. 8 Diuusi
Ibaada maacai guvucadagai aamadutai sai caaga

maata aagaifia ismaacada aagai Diuusi, dai
Diuusi Ibaada maacai guvucadagai aa sai caaga
maata caacana Diuusi fiiooquida, ° dai Diuusi
Ibaada maacai guvucadagai aa sai vaamioma
caaga vaavoitudaifia Diuusi dai poduucai
ivuaadana naana maasi, dai DiuusiIbaada maacai
guvucadagai aa sai duduaaidifia coococoidada,
10 dai Diuusi Ibaada maacai guvucadagai aa
saida ivuaadana naana maasi gagarducami, dai
Diuusi Ibaada maacai guvucadagai aa sai caaga
maata gaaagidifia Diuusi fiooquida, dai Diuusi
Ibaada maacai guvucadagai aa sai maata naidifia
asmaacada fioocai Diuusi Ibaada guvucadadacada

dai ismaacada fioocai Diaavora tataaaficaruda
guvucadadacada, dai Diuusi Ibaada maacai

guvucadagai aa sai fioocaifia aa fiooquicada
ismaacada maimaata agai, dai Diuusi Ibaada

maacai guvucadagai aa sai aagaifia istumaasi
aagai agai ismaacada aa Hiooquicada fiioocai.
11 Vaasi gomaasi ivueeyi agai vaa Diuusi Ibaada.
Agai agai dai maacai guvucadagai vaascatai saida
ivuaadana aamadutai istumaasi aagi Diuusi
Ibaada ipalidi.

12 Oodami aacaso dai noonova dai
naanaca dai vuupuju dai vaascara aragai vaa

tuucugadaaifidara. Poduucai isduucai ismaacada
vaavoitudai Suusi Cristo saagida oidaga
ojootosicami dai Diuusi fifiiooquituldiadamigada
dai maamatatuldiadami dai vaascara agai
arganaadunumu. 13 Tomasi aatama arjudidiu
isgiliego aApa, tomatasi arpipioofii ischo
AAPA  VAASCATA VaaSCatai casli garvapacofiica
Diuusi Ibaada guvucadadacada tasaida
argaraadunumucana aatama, dai agai vaa Diuusi
Ibaada garama daja vaascatai.

14 Poduucai isduucai caaagai aana oodami
aacaso dai noonova dai naanaca dai vuupuju dai
VAASCATA Aragai vaa tuucugadaifidara. 15 Isamo
oodami potaiyagi:  “Gifiacaso maitargifinovi
cascada maitargifituucuga”.  Vaascara siaadara
maigovai gaasana acasoda. 16 Dai isamo oodami
potalyagi: “Gifinaaca maitargifivuji cascada
maitargifituucuga”. Vaascara siaadara maigovai
gaasana anaacada. 17 Tsvaasi gartuucuga
arvujicamudai isducatai caacamudai aatama.
Siaapa isvaasi gartuucuga arnaacaicamudai
isducatai istutiadamudai aatama isuuvapiadagi.
18 Diuusi darai oodami vuupuida siaaco agai ipali
dai daacada, naanacada dai vaasi istumaasi viaa

oodami. 19 Siamo oodami arvujicamudai siaaco
daacamudai atuucugada. 20 Damos saalicada

Arvaavoi isamo oodami aacaso dai noonova dai
naanaca dai vuupuju dai vaascara aragai vaa

tuucugadaaifidara.

21 Vaasi gartuucuga aliasi gaaagai. Alia tagito
aatama garvuupuji dai garnoonovi dai garmoo
dai garaacaso. 22 Dai ismaacada maiguupuca
agai dai siooma gaaagai. 23 Dai istuidaba
siooma maitaaagada maasi agai tatai vaamioma
nunucadai aatama dai ismaacada siaa araragai
isnaidi aa oodami agai gia iifiapai aatama.
24 Poduucai gardui Diuusi cascada. 25 Oodami
aacaso dai noonova dai naanaca dai vuupuju.

Dai vaasi istumaasi viaa oodami abaana saasaa
agai. Dai vaasi aliasi gaaagai. 26 Isamo oodami

coococagi amapacara tuucugada maibai tadacana
vaasi tuucugada. Isamo caali maata fiioocadagi
dai aa oodami aagidi sai caagadu mooda alia
baigaalidifia acaali.

27 Poduucai aapa aapima muidu daida aramo
aadunumu. 28 Dai vaavoitudadami saagida
darai Diuusi aamoco saida arojootosicamicana
dai aa saida arfiifiiooquituldiadamigadacana dai aa
saida armamaatatuldiadamicana, dai aa saida
ivuaadana mui naana maasi gagarducami,
dai aa saida duduaaidifia coococoidada,
dai aa sai soicaifia ganaadufii, dai aa saida
artataaanadamicana, dai Diuusi maacai
guvucadagai aa sal fioocaifia aa fiooquicada
ismaacada maimaata aagi agai. 29 Maisiu vaasi
vaavoitudadami arojootosicami, dai maisiu

.

vaasi arDiuusi fiifiiooquituldiadamigada, dai maisiu

vaasi armaatatuldiadami, dai maisiu vaasi
ivueeyi istumaasi gagarducami, 30 dai maisiu

vaasi duduaaidi coococoidada dai maisiu vaasi
fioocai aa Tfiooquicada, dai maisiu vaascatal

maata aagai istaiya alidi noodami aa fiooquicada
ismaacada maimaata agai. 31 Aagiadavurai Diuusi
sai ganmaacana guvucadagai maida ivuaada
aapima istumaasi vaamioma gaaagai. Damos
aana ganaagidi ifialidi Amo istumaasi ismaacada
vaamioma Arsoifii isvaasi gomaasi.

13

1 Isistutiadamudai aana isfiicocadagi aa
Niooquicada ismaacada maimaata aana tomasi
aroodami fiiooquida Siaapa Diuusi tataaafiicaruda
hiooquida dai ismaioigaada aana oodami
mosarapan ducami aana aAamo istumaasi

imaacada moscaiti dai maitarsoifii. 2 Dai
isistutiadamudai aana isaagadagi Diuusi

Niooquida dai ismaatacamudai aana istumaasi
aagi Diuusi maatacatadai dai ismaatacamudai
aana mui naana maasi, iscaaga viaacamudai
aana vaavoidaragai dai poduucai istutiadamudai
issibraco  tutusadagi gigidi, = mospocaititai
aana ismaigovai imadagi dai ismaioigaada

aana oodami ducami_ ismaitistutiadamudai
aana isistuma vuaadagi. 3 Isaana gaoidagi

vaasl istumaasi viaa aana, dai masgifimaidagi
gaaagiditai aana Diuusi fiooquida, dai
ismaioigaada aana oodami gomaasi maitarsoifii
gifivaatara.

4 Oodami ismaacada saalicada oigadai aa agai
maioomaliga, dai caa tuutuiga, dai maicoimu-
dada tuutuiga, dai maigagarducada ganalidifia,
> dai maisoiduucai naidifia aa, dai maivupuiiruga
oodami vui, daida ivuaadana istumaasi ipaliadagi
aa maisiu mosacaasi istumaasi ipaliadagi agai,
siaascada aa fiooquiadagi agai maita fiooquidifia,
dai maivuaama alidifia tomasi soimaasi ivuiididi
aa. 6 Dai maibaiganalidifia siaascada soimaasi
ivuaadagi aa baiyoma baiganalidifia siaascada
caaga ivuaadagi aa. 7 Oodami ismaacada saalicada
oigadai aa maivui fioocai aa ismaacada soimaasi
naidi, dai vaascara vaavoituda alidi istumaasi
aagidi aa, dai vaascara vaavoitudai isaa ipalidi
iscaaga ivuaadagi, dai vaascara apiaoigaadai aa
ismaacada soimaasi taatamitulda.

8Tomastuigaco oidacamu aamadutaiismaacada
oigaadagi aa, damos aimu istuigaco tiipuca
agai Diuusi fifiooquituldiadamigada, dai tomali
maitafiioocada agai aa fiooquicada, dai tomali
maitaaagada agai isDiuusi Ibaada maacai
guvucadagai oodami sai caaga maata caacagi
Diuusifiiooquida. 9Damos sivi palapi maata aatama
Diuusi fiiooquida dai maicaaga maata aagai aatama
Diuusi fliooquida. 10 Aimu istuigaco vaascatai
maata caaca agai vaasi Diuusi fiiooquida cascada
maitaaagada agai isDiuusi Ibaada maacadagi
guvucadagai oodami isivuaadagi tomali amo
istumaasi.

11-12 Tami oidigi daama maimaata aatama
vaasi istumaasi Diuusi maata apan duucai

amo ali maimaata vaasi istumaasi maata amo
oodami gaducami. Poduucai aapa maimaata caa

aatama vaasi Diuusi fiiooquida ducami isnaijadagi
amo naidacarui ismaacada maicaaga maasi
damos aimu istuigaco caaga maata caacamu
aatama vaasi Diuusi fiiooquida poduucai isduucai
Diuusi garmaata. Dai amo oodami gaducami
camaitivueeyl istumaasi ivuaadana aliducatai
poduucai aapa siaascada iimia aatama Diuusi

aamadu camaitivuaadamu istumaasi ivuaadana
tami. 13Vaascara oidacamu sioora vaavoitudadagi

Diuusi dai sioora nanaracagi istumaasi Diuusi
idufiia aatama garvaatara, dai sioora oigaadagi aa.
Damos vaamioma arcaagai isoigaadagi aa.

14

1 Aliasi graagai masaipaco ganoigsadagi.
Daanadavurai aapima Diuusi sai agai
ganmaacana guvucadagai maida ivuaada
aapima tomasi Amo istumaasi ismaacada ivueeyi
aa vaavoitudadami, damos siooma arcaagai
isaagada aapima Diuusi fiooquida. 2 Agai
ismaacada fioocai aa fiooquicada ismaacada
maimaata, agai Diuusi aamadu fioocai maisiu

oodami. = Oodami maimaata caa _istumaasi
aagal agai cascada. Diuusi Ibaada maacai

guvucadagai sal aagaifia istumaasi aagi Diuusi
maata. 3 Baiyoma agai ismaacada aagai Diuusi
fNiooquida agai gia oodami aamadu fioocai,
dai poduucai soical agai vaavoitudadami sai
vaamioma caaga vaavoitudana, maacatai
fiooqui dai baiaaliatudaitai. 4 Agai ismaacada
Nioocai aa Tfiooquicada ismaacada maimaata
Angl agal vaamioma vaavoitudai, damos agai

ismaacada aagai Diuusi fiiooquida agai soical
aa vaavoitudadami sali vaamioma caaga
vaavoitudana.

5 Aana ipalidi isvaascatai aapima istutiadamu-
dai isfiioocadagi ama maasi fiooqui damos
vaamioma ipalidi aana isaapima aagadagi
Diuusi fiiooquida. Isfiioocada aapima ama maasi
hiooqui dai maiaagadagi istaiya alidi maitarsoifii
vaavoitudadami vaatara cascada siooma arcaagai
isaagiadagi Diuusi fiooquida siisfiioocadagi ama
maasi fiooqui. Damos isfiioocada aapima ama
maasi niooqui dai aagadagi istaiya alidi goovai gia
Arsoifii Apaan duucai isduucai arsoifii isaagadagi
Diuusi fiiooquida. 6 Cascada gifiaadufii ifisaana
gandividagi dai ama maasi fiiooqui ganfliooquiadagi
poduucai maitansoifian tada aana isvaamioma
vaavoituda aapima. Damos ifisaana ganaagiadagi
istumaasi Diuusi gifiaagiadagi, dai istumaasi maata
caaca aana, siaapa isganaagiada aana istumaasi
Diuusi idufiia, siaapa ganaagiada aana Diuusi
hiooquida poduucai gia gansoifian tada aana.

7 Sioora iivadagi uusi gitarui gaaagai iscaaga
iivada agai vai poduucai maata caacagi aa
istuma iivaragai iivai agai. & Sandaaru saagida
oidaga amoco ismaacada iivai piito dai iivaifia
agal amo livaragai dai poduucai aagidifia
sandaaru sai vaapaigana dai iivaifia amai
iivargai sai gacocodana goaa iivaragaicada
aagidifia agai sandaaru istumaasi gaaagai
isidufiiagi cascada gaaagai iscaaga iivada agai
vai maata caacagi sandaaru daida ivuaadagi
istumaasi tagitocagi agai. ° Poduucai apavueeyi
aapimacada. Isamaadutai fiioocadagi Arna maasi

Niooqui siaadara maata cascana aa iscaiti agai.
Ducami isaagi fiioocadamudai agai. 10 Saalicada
Aarvaavoi isoidaga mui naana maasi Hhiooqui
oidigi daama dai vaascatai ismaacada fioocai
maata caa. 11 Dai isamaadutai gififiiooquiadagi
Ama maa fiooquicada ismaacada maimaata aana
poduucai maitarcaacan tada aatama aipacoga.
12 Cascada aapima ismaacada ipalidi isDiuusi
Ibaada ganmaaquiagi guvucadagai isidufiiagi Arno
istumaasi ismaacada ivueeyi aa vaavoitudadami,
aagiadavurai Diuusi sai agai ganmaacana
guvucadagai maida ivuaada aapima istumaasi
Arsoifii vaavoitudami vaatara.

13 Poduucai sioora fiioocadagi ama maasi fiiooqui
ismaacada maimaata agai, gaaagai isaagiada agai
Diuusi sai maacana guvucadagai vai gaaagiada
istaiya alidi agai afiiooquicada. 14 Isgamamadada
aana amai Hhiooquicada ismaacada maimaata
aana, maata aana issiaa duutudai Diuusi damos
maimaata aana iscaiti. 15 Gaaagai isgamamadada
aana siaa duutudaitai Diuusi dai maatacagi
iscaiti aana. Gaaagai isganaada aana siaa
duutudaitai Diuusi dai maatacagi iscaiti aana.
16 Damos isamaadutai gamamadadagi amai
Niooquicada ismaacada maimaata agai tomali
aadufida, aaadufida siaadara potaana agai
vaavoava. 17 Tomasi alia caaga gamamadai agai
maitarsoifii aadufida vaatara. 18 Aana baigifialidi

Diuusicada isvaamioma fiioocai aana ama maasi
fiooqui isvaascatai aapima. 19 Damos siaascada

garampaidiada aatama vaavoitudadami aana
baiyoma ipalidifia isaagadagi altaama fiooqui
damos vaascatai maata caacagi maisiu baivustan

miil fiiooqui Amai fiiooquicada ismaacada maimaata
caacagi tomali namaadutai.

20 Giflaadufii maitavar tatagitoda apan ducai
agal ismaacada maiquiaa caaga maata istumaasi
gaaagai isivuaadagi baiyoma gaaagai mascaaga
tatagitodagi.  Siaascada idufiia aliada aapima
AmMoO istumaasi soimaascami amaasi gia gaaagai
istatagitodagi aapima apan duucai agaiismaacada
maiquiaa maata ivueeyi istumaasi soimaascami.
21 Pocaiti liivruara ismaacada ooja Moseesacaru
sai pocaiti Diuusi: “Aa oodami ama maasi
fioocadami gififiiooquituldiadamu ajudidiu saagida
damos vaascara maitifiaagidamu ajudidiv”, caiti
Diuusi, asduucai ooja Moseesacaru. 22 Poduucai
AApPA Siaascada agai ismaacada maivaavoitudai
Diuusi caacagl avaavoitudadami isfiiooquiagi
amai fiooquicada poduucai gaaagai ismaatiagi
isDiuusi  guvucadadacada fioocai oodami,
dai siaascada amaadutai gaaagiadagi Diuusi
fNiooquida poduucai maata avaavoitudadami
isDiuusi guvucadadacada fiioocai agai. 23 Dai
isganampaidagi avaavoitudadami dai vaascatai
ama maasi fiiooqui fiioocadagi vali vaapaquiagi
aa ismaacada maivaavoitudai  potalyan
tada agal sai vupulirutu avaavoitudadami.
24 Damos isvaascatai aagadagi Diuusi fioogida
vai  vaapaquiagi  aamadutai  ismaacada
maivaavoitudai, agai maatamu isiarsoimaasi
ivuaadami dai cascada ama duucai gatagitomu
25 dai siaa duutuadamu Diuusi dai potaimu
isDiuusi saalicada aamadu daja avaavoitudadami.

26 Giflaadufii siaascada ganampaidiada aapima
vaascatal ivueeyi istumaasi istutuidi. Aamoco
ganandana dai aa gamamaatatuldifia Diuusi
Niooquida dai aa aagaifia istumaasi aagidi Diuusi,
dai aa fioocaifia ama maasi fiooqui, dai aa
aagadamu istaiya alidi agai afiiooquicada, vaascara
mastumaasi ivuaadagi gaaagai isiarsoifiicagi
avaavoitudadami vaatara. 27 Siaascada anxmadutai
flioocadagi ama maasi fiicoqui ali googocatai
garaagai isfioocadagi siaapa vaavaicatai damos
vaamioma gia cho. Damos aamadutai gaaagai
isfiioocadagi maisiu vaascatai aapana. Damos
gnraagal isoidacagi sioora aagadagi istaiya alidi
aoodami afiiooquicada. 28 Damos ismaitiipucagi
sioora aagadagi istalya alidi oodami aama maa
Niooqui, siooma arcaagai ismaitafiioocadagi ama
maasi fliooqui masiaascada ganampaidiadagi
siooma arcaagai isajagi fiooquiada agai Diuusi
mostagitoidadara, gomaasi Arsoifii ajaagi agai
vaatara. 29 Poduucai aapa siaascada aamadutai
aagadagi Diuusi fiooquida ali googocatai
graagal isaagadagi siaapa vaavaicatai, dai aa
graagai isaagadagi sabaig arDiuusi fiooquida
ismaacada aagai agai. 3032 Damos isDiuusi
aagidagi amo istumaasi amaadutai ismaacada
daacagi agamai ismaacada  cafiioocaitadai
gaaagai iscamaifiioocadagi vai fiooquiagi agamai.
Caaga istutuidi oodami iscamaifioocadagi
ismaifiiooquia aliadagi. Poduucai isDiuusi
aagiadagi amo istumaasi amaadutai gaaagai
isaagadagi apaga amoco dai gooquiara amai vai
poduucai vaascatai maatiagi dai baiganaliadagi.
33 Diuusi maisisiolitudai oodami baiyoma

soical _sai  maisisiocaifia dai_ ibastudacan
tadatudai. Vaasi gomaasi ismaacada caaagai aana

ivueeyl garaaduili vaavoitudadami ismaacada
ganampaidi tomasiaacoga.

34Siaascada ganampaidiadagi avaavoitudadami
dai siaa duutuadagi Diuusi, ooqui maitaaagai
isfiioocadagi, gomaasi daidarsi.  Ooqui aliasi
graagai isaagiadagi gancuucuna poduucai

isduucai aagai Diuusi fiooquidara. 35 Dai
isooqui maataca aliadagi nmo istumaasi gaaagai
isquiiyara tacaca agai gancuucuna. Aliasi

Arsiaa araragai isamo ooqui fioocadagi siaaco
ganampaidacagi oodami dai siaa duutuadagi
Diuusi.

36 Gantagitovurai masai aapima
maitarapagadada ismaacada gaaagidi Diuusi
hiooquida, dai maisiu mosaca aapima vaavoitudai
Diuusi fiiooquida. 37 Isamaadutai poaliadagi
isagai istutuidi isaagadagi Diuusi fiooquida
siaapa poaliadagi isDiuusi Ibaada aamadu daja
gnraagal istatagitodagi sai istumaasi ganooji aana
Diuusi poduucai ganootosdi fiiooqui. 38 Damos
isamaadutal maiaagiadagi istumaasi ganaagidi
aana aida gia maitaaagai mascaacagi istumaasi
ganaagiada agai.

39 Poduucai gifiaadufii gaaagai masdaanadagi
Diuusi sai agai ganmaacana guvucadagai mai
aapima aagadagi Diuusi fiooquida dal maitavar
daidiada aa isfiioocada agali ama maasi fiooqui.
40 Dai vaasiistumaasi ivuaadagi gaaagai mascaaga
ivuaadagi isducatai gaaagai isivuaadagi dai
maitavar sisiocada.

15

1Sivi gifiaadufii aana ipalidi mastatagitodagi isd-
ucatai ganaagidi aana sai Suusi Cristo arcaagacara
vuviadami. Matai aapima vaavoitu gomaasi dai
apiavaavoitudai. 2 Isiarvaavoi iscaaga vaavoitu
aapima tucamidara dai apivaavoitudai poduucai
CAAZACATA VUVACAL @aapima.

3 Aana ganmamaatatuli aapima istumaasi
gifimaatatuli Suusi Cristo. Aana ganmaatatuli
istumaasi vaamioma gaaagai ismaatacagi. Aana
ganaagidi sai Suusi Cristo muu dai poduucai
garoigaldi garsoimaascamiga, poduucai isducatai
aagaiDiuusifiiooquidara. #Daiaana ganaagidi aapa
masaiyaasa Suusi Cristo tai agaibo vaica tasaicada
apamu duaaca, poduucai isduucai aagai Diuusi
Niooquidara aapa, > dai sai gamaasitu agai Piiduru
vuitapi, dai gooquiara gamaasitu agai agaa
ojootosicami vuitapi. 6 Dai gooquiara gamaasitu
Agal vaamioma istaama siento vaavoitudadami
vuitapibo vasdara, daimuidutaiagaiquiaa oidaga
dai axmoco cacoi. 7 Dai gooquiara gamaasitu agai
Jacobo vuitapi dai gooquiara vaasi OJootosmaml

8 Dai cuugatara gamaasitu agai aana
gifivuitapi, dai caagacara gifivuusaitu aidasi tomali
amaadutai maitagitocatadai 2 agaa ojootosicami
vaamioma gataaanai ifisaana dai aana maitaaagai
masootosicami gifiaagadagi. Aana soimaa taatatuli

avaavoitudadami cascada.. 10 Damos Diuusi
cangacara gifinaidi cascada arootosada aana.

Dai aana ivuaadana mui naana maasi Diuusi
guvucadadacada. Dai vaamioma aata vuaadana

aana sivaascatai agaa Diuusi vaascara gifisoicai

cascada. 11 Damos ifisaana ganaagidifia Diuusi
Niooquida Siaapa Agaa ojootosicami VAASCATA ArAgail
vaa Diuusi fiooquida ismaacada vaavoitudai
aapima.

12 Aana ganaagidi sai Suusi Cristo duaaca
coidada saagidaifidara, mai aamadutal aapima
pocaiti sai maioidaga duaacaragai coidada

vaatara. 13 Isiarvaavoicamudai ismaaca
aagal aapima sai maioidaga duaacaragai

coidada vaatara aida gia tomali Suusi Cristo

maiduaacamudai. 14 Damos isiarvaavoicamudai
isSuusi Cristo maiduaaca aida gia vaasi istumaasi

aagai aatama maitarsoiflicamudai. 1517 Damos
isiarvaavoicamudai ismaioidaga duaacaragai
aida gia aatama aryaatavogami. Aatama agai
dai aagai sai Diuusi duaacali Suusi Cristo
cascada. Damos ismaitarvaavoicamudai isoidaga
duaacaragai aida gia maitarvaavoicamudai aapa
isDiuusi duaacali Suusi Cristo, dai poduucai
ganvaavoidaraga maitarsoifiicamudai, quiaa
Arsoimaasi ivuaadamicamudai aapima. 18 Daida

avaavoitudadami ismaacada cacoi maiiimimudai
Diuusi anmadu. 19Ismaitarvaavoicamudai isiimia
ragal aatama Suusi Cristo aamadu siaascada

colyagi aida gia vaamioma soigaraliadamudai
aatama siaa oodami oidigi daama.

20 Damos arvaavoi isSuusi Cristo duaaca
coidada saagidaifidara. = Poduucai caa maata
aatama isDiuusi garduduaacalda agai aatama
AAPA. 21-22 Diuusi idui amo caali dai Adan taata.
Agai maiaagi Diuusi cascada muu dai cascada vaasi
oodami oidigi daama cooyi. Gooquiara Diuusi

ootoi gamara oidigi daama. Agai aagi Diuusi
dai aidasi muu agai Diuusi duaacali coidada
saagidaifidara cascada vaascatai ismaacada
vaavoitudai Diuusi, Diuusi duduaacalda agai
coidada saagidaifidara. 23 Suusi Cristo aapaga
duaaca aidasi Diuusi ipali dai agai ismaacada

vaavoitudai Suusi Cristo duduaacamu siaascada
diviagi Suusi Cristo apamu, siaascada Diuusi

ipaldagi. 24 Dai siaascada ugitiagi oidigi tiipuca
agaitomali nmo taaanadami dai Suusi maidagitua
agai isgataaanadagi aDiaavora tataaafiicaruda
tomali aDiaavora amaasi Suusi taagida agai
gasanlicamiga Diuusi garooga. 25 Cristo gaaagai
isapiaviaacagi gasaalicamiga asta siaascada
ugititu Diuusi vaasi ismaacada vuidara vaataca.
26 Dai cuugatara Diuusi duduaacalda agai vaasi
coidada vai poduucai gamaatana isvaamioma
guvuca agai ismuuquigami. 27 Diuusi maa
saalicami gamara Suusi Cristo sai agai taaanaifia
vaasiistumaasi oidaga. Mosaca Diuusi maitaaanai
agai. 28 Dai siaascada vaascatai aagiadagi Cristo
amaasi Cristo taagida agai gasaalicamiga Diuusi
dai Diuusi taaanadamu vaasi.

29 Aamoco vaavoitudadami vaavoitudai saida
Arsoifii isganvapaconadagi coidada vaatara.
¢Damos ismaitarvaavol isoidaga duaacaragai
duucatai arsoifii gomaasi?

30-31 Aatama ojootosicami vaas tasai garcooda
agaifia oodami. ¢Dai ismaiduduaaca ragai
aatama coocai tumaasi arsoifli gomaasi aatama
garvaatara? Gomaasi gia arvaavoi maSvaas
tasal gimuaa agaifia.  Isaapima vaavoitudai
isganoigadai aana poduucai aapa gaaagai

masvaavoitudadagi istumaasi ganaagidi aana.
32 Efeesiara gificocoda oodami oomaliacami.
¢Tumaasi  arsoifii  gomaasi aana gifivaatara
ismaiduaaca  ifiaagai aana  camuucucai?
Isiarvaavoi ismaitiipu duaacaragai gaaagai
tasgaiiyagi sivi dai vagiam araliadagi, sioroco
siaapa vaasamacada coiya ragai aatama.

33 Maitavar gandadagitoda isaa
ganvupuiirumadadagi ganmamaatatulditai ama
maasi. Caa maata aapima sai sioora uurapacai
oodami maicaaga ivuaadami agai apan duucai
mamaatarai dai soimaasi ivuaadana aapa.
34 Gaaagai mascaagai gantatagituagi apamu dai
camaisoimaasi ivuaada. Aamadutai aapima
maivaavoitudai iscaa tuiga Diuusi dai siaasi viaa
guvucadagai, cascada gaaagai massiaa aaradagi.

35 Amaadutai aapima gifitacacamu liena.
“¢Asducatai  duduaacarai coidada? ¢Dai
asmaascana tuucugada?” 36 Sioora gifitacacagi
gomaasi aliasi arvuiirugami. Astucai iSmaacada
gaasal vuvacai dai gaarai dai gooquiara acaida
ismaacada gaai camaitiipucana. 37 Gaasai uunui
caida vai vuvacai dai gaarai dai camaiapa
maascana acaida ismaacada gaal.  Poduucai
Apavueeyi tomastuma astucaicada. 38 Diuusi
poduucai idui cascada. Poduucai aapa oodami
ismaacada cooyi dal gayaasapai uugiatai
tuucugada dai siaascada duduaaca Diuusi
gamaaquimu atuucugada imaacada aagi agai
ipalidi. 39 Oodami tuutucugada maiapa maasi
caCaisi tuutucugada, tomali ujuurugi, tomali

vatopadagai. 40 Diuusi tataaafiicaruda tavaagiara
oidaga dai oodami oidigi daama oidaga cascada
maiaapa mamaasi tuutucugada. 41 Tasai
dai masaadai dai sisiaavugai maiaapanaasi
dadadacai, vaascara aamo sisiaavugai vaamioma

dadadacai siaa. 42 Poduucai idui Diuusi
vaasl gomaasi dai poduucai idufiia agai

siaascada duduaacaldagi coidada. Oodami
tuutucugada ismaacada gayaasapai duvarai
damos  siaascada  Diuusi  duduaacaldagi
camaicoodamu agai. 43 Oodami tuutucugada
ismaacada gayaasapal camaitarsoifii damos
siaascada Diuusi duduaacaldagi dadadacadamu
agai. Oodami tuutucugada ismaacada gayaasapai
camaiguupuacana damos siaascada Diuusi
duduaacaldagi amaasi gia guupuacamu agai.
44 Oodami tuutucugada ismaacada gayaasapai 0o
dai tuucuga dai aara dai uugiatai damos siaascada
Diuusi duduaacaldagi camaiugitimu agai.

45 Pocaiti Diuusi fiooquidara sai Adan
artuucamidara oodami ismaacada idui Diuusi sai
tami oidigi daama oidacana. Damos aSuusi Cristo
gooquiarioma divia. Agai arDiuusi dai maacai
ibadagai utudui oodami. 4649 Diuusi idui Adan
davaaraicada damos aSuusi Cristo tavaagiaifidara
divia. Vaasi oodami ismaacada oidigi daama
oidaga davaaraicada dufiisi Apan duucai Adan.

Dai vaascatai ismaacada vaavoitudai Suusi
Cristo apa mamaascamu Suusi Cristo siaascada

duduaacagi dai tavaagiara oidacamu. Suusi Cristo
maidavaaraicada dufiisi.

50 Gifiaadufii aana anganaagidi sai oodami
tuutucugada maiajioopai tavaagiamu istumaasi

ismaacada  uugiatai maitistuidi isaamadu
daacagi istumaasi maiuugiatai. 5152 Damos
ganaagidi aana aAmo istumaasi istumaasi Diuusi
gifaagidi istumaasi aagi Diuusi maatacatadai.
Maisiu vaascatai aatama colya ragai damos
todian duucai garnanatudamu dai ama maasi
tuucuga viaacamu dai tomastuigaco oidacamu

vaasi coidada dai duduaacada.  Siuu duucu
cacuugataraiivagi Diuusi tataaafiicaruda piitocada,

duduaacamu coidada dai tomali amo imidagai
camaicoimu. >3 Poduucai isduucai oidaga aatama
sivi maitistutuidiistomastuigaco oidacagi cascada
graagai isapa mamaastua aatama Diuusi dai

amaasi camaicoodamu aatama damos ismaacada
cooyi gia duvarai tuutucugada cascada gaaagai

isapa mamaastua aatama Diuusi dai amaasi
camaicoodagi. 54 Siaascada apadufiiagi gomaasi
amaasi casi apaduufiimu istumaasi aagai Diuusi
hiooquidara. Dai aida abiaadara camaicoodamu
oodami. 55 Cascada maitaaagai isaabiadagi
muuquigami. 56 Aoodami ismaacada caoigali
Diuusi soimaascamaigada camaisoimaa taatamai
siaascada coiyagi.  Diuusi fiooquidara maata

aatama isiarsoimaasi ivuaadami vaascatai.
57 Damos baigifialidi aana Diuusicada.  Agai

garoigaldi  garsoimaascamiga vaavoitudaitai

aatama Suusi Cristo cascada camaisoimaasi
taatamu aatama siaascada coiyagi.

58 Cascada gifiaadufii apiavar caaga vaavoitu-
dada dai apiacaaga ivuaada Diuusi aa duifidada.
Aapima caaga maata sai aa duifidagai masmaacada
ivueeyi Diuusi vaatara maitarmosaagicada.

1 Sivi ganaagidamu aana amo fiiooqui. Aana
caaagidi avaavoitudadami ismaacada Galaasiara
oidaga isduucatai gaaagai isampaidiada agai
tumifisi garaadufii vaavoitudadami ismaacada
Jerusaleenara oidaga vaatara. Dai aapima aapa
gaaagai ispoduucai ivuaadagi. 2 Vaasi tumifioco
gnaagai masacovai darasadagi chichiaaqui
tumifisi masmaacada gamaitacai, dai bai darasaca
poduucai maiviaaca aapima isampaidagi tumifisi
siaascada maa divia aana. 3 Dai siaascada maa
divia aana ootosamu aana sioora ipaliada aapima
sai vuidacaifia tumifisi dai oojai garaadufii
Jerusaleenara oidacada. 4 Dai ifisaana istutiadagi
isimia aapa aida gia gifioidamu goovai.

5 Siaascada imia aana gamucu viaa aana
isMasedoniamu saali daivufiiagai, dai gooquiara

aimu aana Coriintoara. 6§ Ganaamadu daaca ifialidi
aana chiaaqui tasai isamo toomoco aapa. Dai

siaascada imia ifiagada aana boodara sibaacoga
aapima istutuidi isgifimaaquiagi  istumaasi
tagitoca aana voiyara vaatara. 7 Aana maisiu
mosdaivunucai gannaida ifialidi baiyoma ipalidi
aana isbai tavapi daacagi ganaamadu, isDiuusi
ipaldagi. & Damos tanasi Efeesiara daaca ifiagai
aana quiaa, siaa duudagara uucami ismaacada
Pentecostési taagidu. 9 Sivi tami caaga istutuidi
aana isgaaagiadagi Diuusi fiiooquida dai vaasi tasai
mu%dutai vaavoitudai, dai muidutai garvuidara
VAATA.

10 Ismaa diviagi Timoteo varai caagacara naida
val maiduaadicuda agai. Agai aapa ivueeyi Di-
uusi aa duifidada apan duucai aana. 11 Cascada
vaascatai aapima gaaagai mascaagacara naijadagi.
Dai siaascada baigovai imia agai boodara varai
maaca istumaasi tagitoca agai voiyara vaatara.
Tami nanara aana Timoteo aamadu agaa vaavoi-
tudadami ismaacada oidi.

12 Aana goguama oi garadufii Apoolosi sai
oidana gogaa vaavoitudadami dai maaca
gannaidana, damos sivi maitipali agai isimiagi.
Agai imimu siaascada istutiadagi.

13~ Gannuucadacavurai vai maisoimaasi
ganduifituldana aDiaavora, dai apiavar caaga

vaavoitudada. =~ Maitavar aabiada ismaacada
ganvuidara vaata. Caagacara avaroidaca Diuusi

ganmaacai guvucadagai cascada. 14 Dai vaascara
avar oigaada vaasi oodami.

15 Caaga maata aapima giflaadufii sai Acayara
Apaga vaavoitu Tiivafiii aamadu vaascatai
ismaacada quiidiara oidacatadai. Dai aidasi
cavaavoitudaimi aa agali soicaifia VaaSiATA
istumaasi tagitocana agai. 16 Aana ganaagidi
masal siaa duutudaifia dai aagidifia agai
ismaacada apan tuutuiga Tiivaiii dai aadufida
dai vaascatai ismaacada gansoicai dai ismaacada
ivueeyi Diuusi aa duifidada. 17 Alia baigifialidi
aana gifidividacai Tilvaii dai Fortunato dai Acayo
agai alia baigifialiatu poduucai aapima aapa alia
baigifialiatudamudai isdadimudai. 18 Dai casi
gifiiibastan tada aana go aamadu gaaatagacai
dai poalidi aana isaapima aapa ganiibastacan

tada. Gaaagai issiaa duutuadagi Tiivafii aamadu
Fortunato aamadu Acayo. Gooval garsoicai

cascada. ) . o _
19 Avavoitudadami Asiara oidacami dai Aquila

aamadu Prisila dai agaa vaavoitudadami
ismaacada Aquila dai Prisila  quiidiara
ganampaidi  Diuuscada  ganviaatuldi  aapa.

20 Dai vaasi avaavoitudadami ismaacada tanai
daraaja Diuuscada ganviaatuldi. Dai casiavar

maitancocoada baiyomavar ganviaatuldiada
aipaco.

21 Tami cuugatara gia aagi ooja aana dai Diu-
uscada ganviaatuldi.

22 Sjoora maioigadai Suusi Cristo Diuusi gaji-
aadara vipieeyi. Aana ipalidi isotoma diviagi
gartaanadamiga Suusi Cristo.

23 Aana ipalidi isgartaaanadamiga Suusi Cristo
cangacara gannaijadagi. 24 Aana dai aapima

vaavoitudai Suusi Cristo cascada aliasi ganoigadai
aana. )
Mosacaasl.

